
Уводзіны

      Важнейшым пытаннем, якое стаіць у цэнтры ўвагі педагогаў, з’яўляецца фармаванне пазнавальнага інтарэсу вучняў і актывізацыя іх пазнавальнай дзейнасці як галоўная ўмова паспяховасці нашай работы. Над гэтай праблематыкай аўтар працуе больш за дзесяць год. Напрацаваны багаты фактычны матэрыял, прапануецца аўтарскае бачанне праблемы.

     Для друкавання адабраны толькі некаторыя матэрыялы, якія звязаны з адным з важнейшых напрамкаў нашай работы – падрыхтоўкай вучняў да алімпіядаў, наогул – арганізацыяй алімпіяднай дзейнасці па гісторыі ў школе - важнейшага фактару актывізацыі пазнавальнай дзейнасці школьнікаў.

     “Алімпіяды па гісторыі: з вопыту работы”  - гэта зборнік матэрыялаў, якія будуць карысны настаўнікам гісторыі ў справе падрыхтоўкі вучняў да алімпіядаў. Прапануемыя пытанні і заданні могуць быць выкарыстаны таксама як для складання настаўнікам алімпіядаў у школах, у пазакласнай дзейнасці (віктарыны і інш.), пры паглыбленым вывучэнні гісторыі (факультатывы), пры падрыхтоўцы вучняў да ЦТ і экзамену. Гэтыя матэрыялы будуць карысныя і самім вучням пры падрыхтоўцы да алімпіядаў, пры арганізацыі ўласнай самастойнай работы і падрыхтоўкі.

     Артыкул “Алімпіяда па гісторыі ў сельскай школе” знаёміць з методыкай арганізацыі алімпіяд і выкарыстання сабраных матэрыялаў. Усе пытанні і заданні размешчаны па раздзелах школьнай праграмы, многія з іх (акрамя тых, што не маюць адназначных адказаў,  творчых) маюць адказы.

    Многія з прапануемых матэрыялаў друкаваліся ў “Беларускім гістарычным часопісе” ў 2008 – 2009 гг., прайшлі апрабацыю ў практычнай дзейнасці педагогаў рэспублікі. Для гэтага выдання яны былі істотна дапрацаваны, дапоўнены і пашыраны. Аўтар будзе ўдзячны за заўвагі і прапановы, якія могуць з’явіцца пры знаёмстве з прапанаванымі матэрыяламі.

З  аўтабіяграфіі

       Я нарадзіўся ў г. п. Карма 5 студзеня 1974 г. Маё дзяцінства звязана з роднымі Кармой і вёскай Сырск. Тут я ўбачыў свет, упершыню адчуў хараство родных мясцін і любоў да роднага краю. Маці – Варганава Тамара Паўлаўна (нар. 1947), цяпер на пенсіі. Бацька – Варганаў Валерый Васільевіч (1941 – 1994 гг.) - меў дзве вышэйшыя адукацыі: ваённую і юрыдычную (апошнюю атрымаў экстэрнам). Маю брата – Варганава Віталія Валер’евіча (нар. 1969 г.),  які працуе настаўнікам гісторыі СШ №2 г. п. Карма.

      З 1980 г. вучыўся  ў Кармянскай СШ № 2, якую скончыў у 1991 г. Тут працавалі такія вопытныя настаўнікі, як Дзергачова Інна Яўхімаўна, Карасёва Надзея Міхайлаўна, Сасноўскі Анатоль Міхайлавіч, Вавілава Інна Аляксандраўна, Клюева Валянціна Рыгораўна (шмат год аддала завуцтву і дырэктарству) і многія іншыя.

     Адразу ж пасля заканчэння школы пайшоў працаваць  настаўнікам гісторыі. Пачатак майго працоўнага шляху звязаны з Хізаўскай СШ, дзе дырэктарам быў Чупругін Аляксандар Аляксеевіч. Там я прапрацаваў два гады. Гэта першы вопыт самастойнай працоўнай дзейнасці і настаўніцтва.

     На пачатак жа педагагічнай дзейнасці вялікі ўплыў аказалі мае настаўнікі Спадабаеў Афанасій Васільевіч  і Сцепаненка Аляксей  Васільевіч (дзякуючы апошняму зрабіў свой выбар і стаў працаваць адразу ж пасля школы, не маючы педагагічнай адукацыі), былы дырэктар школы Барсукоўскай СШ Біндзюкоў Яўген Гаўрылавіч, пры якім у школе склаўся зладжаны і адметны калектыў. Менавіта яго стыль кіраўніцтва часта прыгадваю з прыемнасцю і павагай.

      У 1992 г. паступіў і ў 1998 г. скончыў Магілёўскі дзяржаўны універсітэт імя А. А. Куляшова, дзе прайшоў першую сур’ёзную школу навукова – педагагічнай падрыхтоўкі. Дыпломнай работай стала тэма жыцця і дзейнасці беларускіх асветнікаў у Х – ХІІ стст. Ва універсітэце атрымаў прапановы  працы ва ўніверсітэце і далейшай вучобы ў аспірантуры, але я адмовіўся, выбраўшы працу ў школе.

     У 1993 - 1999 гг. быў настаўнікам Барсукоўскай СШ. Праца ў той час, калі адбываліся велізарнейшыя змены ў гістарычнай навуцы і грамадстве цалкам, наклала вялікі адбітак на развіццё маёй асобы і поглядаў. Гэта быў час крушэння старых грамадскіх парадыгмаў і з’яўлення новай сістэмы, у т. л. і ў гістарычнай навуцы, пачалося складванне новай беларускай гісторыі як навукі і сістэмы ведаў і поглядаў на нашу мінуўшчыну, таму вялікі ўплыў на фармаванне майго ўласнага светапогляду аказала таксама творчасць пісьменнікаў, гісторыкаў і даследчыкаў нашай даўніны: В. Быкава, У. Караткевіча, У. Арлова, К. Тарасава, В. Іпатавай, М. Ермаловіча, В. Чаропкі, А. Грыцкевіча, Г. Сагановіча, Н. Гілевіча, С. Законнікава і іншых.

      Аснову ж характару і выхавання заклалі мае бацькі Варганавы Валерый Васільевіч і Тамара Паўлаўна, а таксама бабуля Шутова Марфа Калінаўна. Марфа Калінаўна ўсю сябе без рэшты аддала нам – дачцэ  і ўнукам. Дзякуючы бацькам маю “вялікі дар” – любоў да кнігі і чытання, маці з бабуляй заклалі ў мяне вялікі маральна – духоўны падмурак  як чалавека, а таксама перакананне, што ў жыцці ў любй сітуацыі з людзьмі патрэбна заставацца чалавекам і жыць па сумленні. Ганаруся таксама тым, што мае дзядулі Шутоў Павел Афанасьевіч і Ворганаў Васіль Кузьміч змагаліся на франтах Вялікай Айчыннай вайны з фашызмам, прайшлі ваеннымі дарогамі ад Масквы да Берліна і вялікую школу жыцця і праўды.

     У 1994 г. узнагароджаны Ганаровай граматай РАА. З 1999 г.  выкладаю гісторыю ў Ворнаўскім ДзС-СШ. У 1999 г. мне прысвоена першая кваліфікацыйная катэгорыя, у 2005 – вышэйшая.  З 2000 г. з’яўляюся кіраўніком раённага метадычнага аб’яднання настаўнікаў гісторыі і грамадскіх дысцыплін, у 2000 - 2008 гг. – быў кіраўніком МА настаўнікаў айчыннай і сусветнай мастацкай культуры. Па маёй ініцыятыве у школе дзейнічала ўнутрышкольнае міжпрадметнае  краязнаўчае  метадычнае аб’яднанне настаўнікаў.

      З’яўляюся аўтарам праграмы курсу “Гісторыя нашага краю (Кармяншчыны)” і аднайменных інфармацыйных матэрыялаў (падрыхтаваныя РАА да друку), якія шырока выкарыстоўваюцца настаўнікамі ў школах Кармянскага раёна.

      З 2004г. часта друкуюся ў СМІ (Беларускі гістарычны  часопіс, Краязнаўчая газета, Зара над Сожам, Гісторыя: праблемы выкладання і інш.). Аснову гэтых матэрыялаў складаюць напрацоўкі ў краязнаўстве і абагульненне некаторых аспектаў уласнага педагагічнага вопыту за апошнія амаль 20 гадоў. Сярод надрукаванага: праграма выкарыстання краязнаўчага кампаненту на ўроках гісторыі Беларусі ў 5 – 9 класах, методыка запісу і апрацоўкі ўспамінаў аб Вялікай Айчыннай вайне, якія шырока выкарыстоўваюцца нашымі калегамі ў шэрагу раёнаў рэспублікі, а таксама методыка і матэрыялы для правядзення школьных алімпіядаў па гісторыі, матэрыялы па падрыхтоўцы і правядзенні алімпіяд па гісторыі ў школе.

       Вялікую ўвагу ў сваёй працы надаю патрыятычнаму выхаванню. За плённую працу і дасягнутыя поспехі ў навучанні і выхаванні падростаючага пакалення  у 2005 г. Упраўленнем адукацыі Гомельскага аблвыканкама ўзнагароджаны Ганаровай граматай, а таксама ўвыніку здачы кваліфікацыйнага экзамену (ў Гомельскім Абласным ІПК) была прысвоена вышэйшая кваліфікацыйная катэгорыя. У гэтым жа годзе ад імя Прэзідэнта Рэспублікі Беларусь узнагароджаны юбілейным медалём “60 год вызвалення Беларусі ад нямецка – фашысцкіх захопнікаў”.

      У 2005 і 2006 гг. - дэлегат абласной канферэнцыі настаўнікаў.

     У 2006 г. перамог у абласным конкурсе “Навукова – даследчая дзейнасць сучаснага музея ўстановы адукацыі”.

     У 2007 г. за якаснае прадстаўленне педагагічнага вопыту на абласной выстаўцы навукова-метадычнай літаратуры і педагагічнага вопыту “Выхаванне грамадзянскасці і патрыятызму ў дзяцей і навучэнскай моладзі” Гомельскім дзяржаўным інстытутам павышэння кваліфікацыі і перападрыхтоўкі кіруючых работнікаў і спецыялістаў адукацыі быў узнагароджаны дыпломам.

     У 2008 годзе па выніках 2007 года прызнаны “Лепшым па прафесіі за 2007 г.” сярод настаўнікаў Кармянскага раёна.

     Апошнім жа часам працую над укараненнем новых метадаў навучання з выкарыстаннем асобаснаарыентаваных падыходаў. Вынікамі прафесійных і творчых напрацовак стаў шэраг публікацый ў СМІ. Галоўная задача на бліжэйшую перспектыву - фармаванне ўласнай сістэмы работы (метадычнай і педагагічнай сістэмы); галоўная мэта – дасягненне ўстойлівых вынікаў у працы з таленавітай моладдзю і павышэнне якасці выкладання гісторыка – грамадазнаўчых дысцыплін. У сваёй прафесійнай дзейнасці вялікую ролю аддаю фармаванню ў вучню асобы Чалавека, Грамадзяніна і Патрыёта Бацькаўшчыны. Лічу, што кожны педагог і вучань павінен атрымаць магчымасць стаць паспяховым і здзейсніцца ў жыцці.

      У сакавіку 2009 г. прызначаны на пасаду намесніка дырэктара Ворнаўскага ДССШ па агульнай дзейнасці. Галоўнай задачай на новым этапе лічу павышэнне якасці вучэбна-выхаваўчага працэсу, працы педагогаў.

      Нежанаты. Беспартыйны. Маю добрую дамашнюю бібліятэку, аснову якой складае педагагічная, метадычная і гістарычная літаратура. Найлепшым заняткам у вольны час лічу чытанне літаратуры, як аснову напаўнення душы і розуму і развіцця асобы. Усё гэта лічу натуральнай патрэбай чалавека.

Пастаянна знаходжуся ў пошуку.
     Глыбока перакананы, што нам, грамадзянам Беларусі, якія жывуць у гэты пераломны,  цікавы  і складаны час, будаваць нашу светлую і свабодную краіну сваёй працай, асветай і падрыхтоўкай падрастаючага пакалення да  плённага жыцця  і дзейнасці ў Рэспубліцы Беларусь.

Алімпіяда па гісторыі ў сельскай школе

(з вопыту работы)

        У савецкай школе склаліся добрыя традыцыі правядзення школьных алімпіяд. Школьная алімпіяда – гэта базавае звяно алімпіяднага руху. Аднак некаторыя кіраўнікі школ ацэньваюць работу настаўнікаў пераважна па тым, колькі вучняў перамаглі на раённым, абласным ці рэспубліканскім этапах алімпіяды. На мой погляд такі падыход не зусім правільны. Самае важнае ў алімпіядным руху не столькі выявіць пераможцаў, як абудзіць цікавасць да прадметаў у многіх вучняў, актывізаваўшы іх пазнавальную дзейнасць.

      Чаму неабходна праводзіць алімпіяду ў школе? “Алімпіяда” – слова сёння шырока вядомае і нават моднае. Але не заўсёды мы адчуваем яго сапраўдны ранейшы і цяперашні сэнс. Многія педагогі часта недаацэньваюць інтэлектуальны, творчы і духоўнамаральны патэнцыял алімпіяд.

      Як вядома, радзімай алімпіяднага руху з’яўляецца Старажытная Элада. Ужо ў ХХ ст. паняцце “алімпіяда” набыло пераважна значэнне спаборніцтваў, агляду, конкурсу, прычым не толькі спартыўных дасягненняў, але і інтэлектуальных.

      Асаблівае значэнне алімпіяды набываюць у школе, дзе рыхтуецца будучыня грамадства. Яны выступаюць важнейшай часткай вучэбна-выхаваўчай дзейнасці па прадмету. Правядзенне алімпіяд дапамагае актывізаваць пазнавальныя здольнасці вучняў, выявіць здольных і таленавітых, арыентаваных на вывучэнне гісторыі; служыць папулярызацыі гістарычных ведаў. Алімпіяда дае настаўніку магчымасць праверыць падрыхтаванасць вучня, яго кругагляд і разам з тым выявіць недахопы ў сваёй рабоце. У час падрыхтоўкі і правядзення алімпіяды фарміруецца ў класе група вучняў, апора настаўніка гісторыі, што з’яўляецца вялікай падмогай у далейшай урочнай і прадметна-пазаўрочнай дзейнасці педагога.

На алімпіядзе выяўляюцца веды дзяцей пра тую ці іншую эпоху, пра важнейшыя гістарычныя падзеі, працэсы і гістарычных асобаў. Вялікая ўвага пры гэтым надаецца не толькі рашэнню складаных пытанняў і заданняў, але і аналізу пісьмовых крыніц, уменню вырашаць праблемныя пытанні, у нечым таксама і неардынарна думаць. Для паспяховага ўдзелу ў алімпіядзе колькасць неабходнай для вучня інфармсацыі выходзіць за межы школьнага падручніка, а таму гэта выдатная магчымасць пашырыць свае веды, атрымаць каштоўны вопыт інтэлектуальнай і творчай дзейнасці, зрабіць школьнае жыццё больш цікавым і змястоўным.

       Алімпіяды звычайна праходзяць у некалькі этапаў. Школьная алімпіяда – толькі пачатковае звяно ў ланцугу выпрабаванняў па гісторыі. Гэта таксама і сваеасаблівы трэнінг перад больш сур’ёзнымі выпрабаваннямі і спаборніцтвамі. Удзел у алімпіядах – добры спосаб набыцця каштоўнага практычнага вопыту і ведаў на прадмеце, выпрабавання настойлівасці і сілы волі. Але найперш, і гэта самае галоўнае, - школьная алімпіяда  павінна быць сапраўдным святам ведаў.

         Падрыхтоўка і правядзенне школьных алімпіяд.   Няма адзіных крытэрыяў таго, як лепш правесці алімпіяды ў школе. Часцей сустракаюцца парады, якія дапамагаюць працы ў школах з вялікай колькасцю вучняў, пры наяўнасці паралельных класаў, дастатковай колькасці падрыхтаваных вучняў, добрага матэрыяльнага і мсетадычнага забеспячэння.Але падрыхтоўка і правядзенне алімпіяд у малакамплектных школах маюць свае асаблівасці. Найперш гэта выклікана колькасцю вучняў у школах, якая часта не перавышае 100 чалавек. Тут ёсць свае плюсы і мінусы.

      Станоўчым лічу:

· адносна меншая колькасць вучняў-удзельнікаў дазваляе настаўніку ўдзяліць больш увагі кожнаму з іх;

· педагог добра ведае моцныя і слабыя бакі кожнага вучня, а таксама можна больш эфектыўна арганізаваць работу з імі (не толькі ў перыяд падрыхтоўкі алімпіяд, але і праводзячы больш глыбокую мэтанакіраваную работу са здольнымі вучнямі на працягу навучальнага году).

Ёсць і свае мінусы:

· меншая колькасць кандыдатур на ўдзел у алімпіядах і больш нізкая канкурэнцыя паміж вучнямі;

· горшыя ўмовы (у параўнанні з вучнямі гарадскіх школ) доступу вучняў да крыніц інфармацыі, да Інтэрнэту, горшая забяспечанасць сельскіх бібліятэк літаратурай, слабейшыя фінансавыя магчымасці набыць і выпісаць патрэбныя кнігі, перыядычныя выданні і інш. (Тут, як правіла, на дапамогу прыходзіць настаўнік, які дзеліцца сваёй літаратурай, рыхтуе раздатачны і іншы дыдактычны дадатковы матэрыял.)

     На аснове асабістага вопыту лічу магчымым вылучыць наступныя этапы падрыхтоўкі і правядзення  алімпіяд у сельскай школе.

     Падрыхтоўчы этап:

· настаўнік выяўляе мсагчымае кола ўдзельнікаў, для чаго праводзіць дыягностыку агульнага ўзроўню ведаў вучняў па прадмеце, стану пазнавальнай актыўнасці, аналізуе захапленні вучняў;

· распрацоўка настаўнікам і кіраўніцтвам школы структуры будучых спаборніцтваў, сістэмы метадаў і сродкаў іх правядзення, зместу мерапрыемстваў (пытанні, заданні, творчыя задачы, віктарыны і конкурсы) і інш.;

· падрыхтоўка настаўнікам сумесна з вучнямі тэхнічнага, нагляднааг і іншага забеспячэння (ТСН, ЭСН, плакатаў, касцюмаў, рэквізітаў і  г. д.);

· анкетаванне і тэставанне вучняў, выяўленне жадаючых і прапанова настаўніка пра іх удзел у алімпіядных выпрабаваннях;

·  інфармаванне вучняў для ўдзелу ўсіх жадаючых, тэрмінах і ўмовах правядзення алімпіядных мерапрыемстваў;

· стварэнне журы (камісіі);

· прадумванне сістэмы заахочвальнасці;

· складанне вучнямі творчых, праблемных пытанняў і заданняў, якія ў далейшым могуць быць выкарыстаны падчас алімпіяды;

· творчых работ: эсэ, рэфератаў, дакладаў,рэцэнзій на кнігу альбо артыкул ці тэлеперадачу і г. д.;

· збор краязнаўчага матэрыялу, яго апрацоўка і даследванне асобных аспектаў на яго аснове;

· правядзенне папярэдніх адборачных конкурсаў, вызначэнне ўдзельнікаў алімпіяды.

     Правядзенне алімпіяды. Найбольш распаўсюджанымі формамі яе правядзення з’яўляюцца:

· адказы  вучняў на пытанні, выкананне заданняў і рашэнне задач;

· абарона вучнямі даследчых і творчых праектаў і работ (пераважна ў старэйшых класах);

· правядзенне масавых мерапрыемстваў (гульні, конкурсы і г. д.), што можна сумясціць з правядзеннем тыдню гісторыі.

     Пры правядзенні школьных алімпіядаў варта звярнуць увагу на выкананне наступных вельмі важных умоваў:

· наладзіць сваечасовае інфармаванне ўдзельнікаў і ўсіх жадаючых аб умовах правядзення і выніках на розных этапах алімпіяды (гэта могуць быць аб’явы, стэнды, табло і г. д.);

· забяспечыць справядлівасць, адкрытасць і аб’ектыўнасць ацэньвання вынікаў работы ўдзельнікаў алімпіяды;

· звярнуць увагу на эмацыйную насычанасць – варта зрабіць сапраўднае свята ведаў, забяспечыўшы спалучэнне ўрачыстасці, строгасці,некаторай акадэмічнасці з духам святочнасці, натхнення і спаборніцтва.

     Заахвочванне – важнейшая частка алімпіяды. Любы вучань жадае выйграць і атрымаць прыз. На вялікі жаль, часта магчымасці школы абмежаваныя, але патрэбна імкнуцца адзначыць кожнага ўдзельніка. Галоўнае тут сама ўвага. З чым звязаны і рост самаацэнкі вучня. У нашай школе удзельнікі алімпіяды па гісторыі атрымоўваюць адзнаку не ніжэй чацвёртага ўзроўню, а пераможцы – павышэнне чвэрцевай адзнакі мінімум на 1 бал або бягучую адзнаку 9 – 10 балаў. Вучні ўзнагароджваюцца граматамі і падарункамі. Тыя ж, хто занялі прызавыя месцы альбо перамаглі на раённым ці абласным этапах алімпіяды, атрымоўваюць адзнаку, не ніжэйшую за 9 балаў.

      Хочацца верыць, што з вышэй прапанаваных формаў арганізацыі алімпіяд настаўнік можа выбраць больш прымальныя для яго і вучняў.

      Адбор і падрыхтоўка заданняў.  Многія алімпіядныя заданні, як правіла нараджаюцца ў час работы з вучнямі, якія сістэматычна і мэтанакіравана наведваюць дадатковыя заняткі (стымулюючыя, факультатыўныя, іншыя) па падрыхтоўцы да алімпядаў. Частку з гэтых заданняў рыхтуюць і самі вучні. Затым паўстае пытанне адбору. Пры гэтым варта памятаць, што гісторыя – гэта не механічнае запамінанне датаў, тэрмінаў, падзеяў,выкладанне падзей і фактаў, а найперш развіццё гістарычнага мышлення. Важнейшым аспектам задання павінна стаць арыентацыя вучня на творчы пошук і яго здольнасць вызначаць гістарычныя праблемы і бачыць спосабы іх вырашэння ў прасторы і часе, а таксама ўменне знайсці прычынна-выніковыя сувязі, вызначыць гістарычную абумоўленасць і гістарычныя заканамернасці.Неабходна таксама ўлічваць здольнасць і ўменне вучня фармуляваць і даказваць свій пункт гледжання. Таму апошнім часам усё больш і больш у практыку  падрыхтоўкі вучняў уваходзяць даследчыя праектныя работы, публічныя выступы, дыскусіі і іншыя формы дзейнасці.

       Як ацэньваць заданні? Вельмі важна падыйсці да вырашэння гэтага пытання аб’ектыўна і ўзважана, распрацаваўшы эфектыўную сістэму падліку балаў. Кожнае пытанне павінна мець сваю “цану”, гэта значыць максімальную ацэнку за яго правільнае і поўнае рашэнне. Пры падвядзенні вынікаў балы, атрыманыя за выкананне ўсіх заданняў, складваюцца. Далей мы прывядзём прыклады таго, як можна ацаніць рознага роду заданні.

      Галоўнымі паказнікамі ацэнкі асобных заданняў з’яўляюцца іх складанасць і аб’ём. Так пытанні, якія патрабуюць адназначнага адказу (напрыклад, у тэстах адкрытага ці закрытага тыпаў, адказаў кшталту “так” ці “не”, прыгадвання пэўнай падзеі, даты, імя дзеяча ці гістарычнага факту і г. д.) звычайна ацэньваюцца 1 – 2 баламі. Тут улічваецца, што адны падзеі, асобы ці факты больш вядомыя, хоць і не ўключаныя ў школьныя праграмы, а іншыя – менш.

      Ацэнка адказаў на пытанні ці выкананне заданняў, што патрабуюць разгорнутага адказу, абагульненняў, аргументаў, вызначэнне самім вучнем формы і шляхоў пабудовы адказу і г. д., праводзіцца звычайна ў дыяпазоне  ад 2 да 5 і больш балаў, у залежнасці ад правільнасці, паўнаты адказу, а таксама колькасці структурных кампанентаў. Нельга забываць, што некаторыя пытанні носяць праблемны характар, на іх нельга даць адназначнага адказу. Таму тут ацэньваецца здольнасць вучня аргументаваць сваю думку і тое, наколькі вучань ведае розныя пункты гледжання на праблему, можа іх выкласці і абгрунтаваць. Звяртаецца ўвага таксама на смеласць і арыгінальнасць доказаў і вывадаў вучня.

      Прыкладам такога роду можа стаць ацэнка вучнёўскага эсэ. У адрозненне ад рэферату, яно не мае  жорстай структуры, пішыцца ў вольнай форме. Таму не патрабуецца абгрунтавання кожнага палажэння або вываду,  пералічвання доказаў, аргументы могуць папярэднічаць фармулёўцы праблемы. Тэма для эсэ можа быць сфармулявана ў выглядзе праблемы або канкрэтнага пытання. Ацэнка эсэ – даволі складаная справа, бо часта погляд аўтара можа не супадаць з думкай і ўспрыняццем настаўніка. Таму патрэбна праявіць максімум аб’ектыўнасці і талеранткасці.

       Некалькі меркаванняў пра аб’ём, змест і ацэнку заданняў.  Школьная алімпіяда звычайна мае комплексны характар – складаецца як з матэрыялу па сусветінай гісторыі, так і па гісторыі Беларусі. На нашу думку, аптымальным аб’ёмам могуць быць 5 – 6 блокаў (заданняў), якія змышчаюць ад 5 да 10 пытанняў і заданняў, асобных структурных кампанентаў.

      Алімпіядныя зааднні павінны некалькі пераўзыходзіць па ступені складанасці школьны праграмны матэрыял. Пры гэтым на ўзроўні школы, па нашым меркаванні, павінна быць прадстаўлена не меней за 50% матэрыялу, які б адносіўся да базавага ўзроўню праграмы. Разам з тым тут патрэбна змясціць праблемныя і нестандартныя пытанні і заданні, каб вучань мог праявіць неардынарнасць і крэатыўнасць мышлення. Лічу мэтазгодным пры правядзенні школьных алімпіяд большую частку заданняў браць з таго гістарычнага перыяду, які вывучаецца ў адпаведным калсе. Але настаўнік можа падымаць планку складанасці заданняў у залежнасці ад узроўню падрыхтаванасці вучняў і дынамікі росту паспяховасці работы самога педагога.Праўда, пры гэтым не трэба забываць пра ўзроставыя асаблівасці і магчымасці саміх вучняў.

       У выпадку, калі школа вялікая і шмат паралельных класаў, можна правесці папярэдні (адборачны) тур для ўдзельнікаў, дзе выкарыстаць творчыя заданні (напрыклад, напісаць ліст ад асобы ўдзельніка якой-небудзь гістарычнай падзеі, падарожніка або “ўзяць інтэрв’ю” у вядомага гістарычнага дзеяча). У старэйшых класах можна напісаць гістарычнае сачыненне, вучнёўскае эсэ (напрыклад, на тэму “Чалавек і эпоха”).

      Пры падрыхтоўцы педагогам заданняў да апошняга этапу школьнай алімпіяды варта звярнуць увагу на прымяненне вучнямі такіх навыкаў і ўменняў, як:

· суадносіць даты і падзеі з пэўнай эпохай;

· групаваць падзеі і з’явы па якой-небудзь прыкмеце;

· паказваць значэнне важнейшых фактаў, тлумачыць сэнс асноўных паняццяў і тэрмінаў;

· вылучаць галоўнае і рознае ў гістарычных падзеях, з’явах, працэсах, аб’ектах і г. д.;

· аналізаваць гістарычныя крыніцы;

· крытычна ацэньваць гістарычную інфармацыю, прапануемую ў розных знакавых сістэмах (карта, схема, дыяграма, табліца і г. д.);

· устанаўліваць прычынна-выніковыя сувязі паміж гістарычнымі працэсамі і з’явамі;

· даваць разнабаковую характарыстыку і ацэнку з’явам, працэсам, падзеям і асобам у гісторыі.

    Усе ж заданні можна падзяліць на наступныя групы: тэарэтычныя і практычныя,  рэпрадуктыўныя, творчыя і пашуковыя.

    Прапануем вашай увазе таксама  некаторыя прыкладныя заданні, якія можна выкарыстаць пры складанні заданняў алімпіяднай работы.

Матэрыялы

для правядзення школьных алімпіяд 

па гісторыі 

       У матэрыялах, прапануемых вашай увазе, прадстаўлены пытанні і заданні, якія будуць карысныя як настаўнікам, так і вучням пры падрыхтоўцы да алімпіяд па гісторыі. Яны могуць быць выкарыстаны таксама на ўроках, пры падрыхтоўцы віктарын, абагульняючых урокаў і пазакласных мерапрыемстваў, могуць істотна пашырыць кругагляд вучняў па прадмеце. Пры падборы заданняў для школьнай алімпіяды настаўнік можа выкарыстаць частку гэтых заданняў, самастойна вызначыўшы структуру работы і разбалоўку .

І. Сусветная гісторыя Старажытнага свету

І. Да прыведзеных азначэнняў падбярыце паняцці, назвы, словы.

1. Першая дамашня жывёла - …

2. Першы метал, які стаў выкарыстоўваць чалавек, - …

3. Першы транспарт чалавека - …

4. Першае жыллё чалавека -…

5. Вялікая жывёліна, на якую палявалі першабытныя людзі - …

6. Група родных, якія разам працавалі і мелі агульную маёмасць, - …

7. Бог навальніцы і маланкі ў Старажытнай Грэцыі - …

8. Імя бога мора ў Старажытнай Грэцыі - …

9. Бог Сонца ў Старажытным Егіпце - …

10. Багіня кахання і прыгажосці ў Старажытнай Грэцыі - …

11. Горад, які апынуўся пад попелам  вулкану Везувія, - …

12. Галоўны амфітэатар у Старажытным Рыме - …

13. Адно з “сямі цудаў” Старажытнага свету, якое захавалася да нашага часу, - …

14. Самы дужы герой міфаў Старажытнай Элады - …

15. Горад, дзе была пабудавана “Брама Іштар”, - …

16. Краіна, дзе ўпершыню пачалі вырабляць цукар, - …

17. Цар у Старажытным Егіпце - …

18. Самы лепшы і знакаміты спявак Старажытнай Грэцыі -…

19. Самая старажытная сусветная рэлігія - …

20. Радзіма алімпійскіх гульняў - …

21. Крылаты конь у стсражытнагрэчаскай міфалогіі - …

22. Дзяржава, якая кіруецца выбарнымі людзьмі - …

23. Урачысты ўезд палкаводца-пераможцы ў Рым - …

24. Рака, на якой узнік Рым, - …

25. Выбарная асоба, абаронца плебеяў у Рыме - …

26.”Краіна ўзыходзячага сонца” - …

27. Самы магутны і вядомы цар Вавілона, стваральнік законаў - …

28. Фінікійскі вярхоўны бог - …

29. Старажытная баявая павозка - …

30. Назва афіцыйнай мовы ў Персідскай дзяржаве - …

31. Мова старажытных арыяў - …

32. Востраў, які належаў цару Мінасу, - …

33. Асноўны будаўнічы матэрыял ў Старажытнай Грэцыі - …

34. Галоўная плошча Рыма - …

35. Першы цар Старажытнага Рыма - …

36. Міфічны продак старажытных рымлян - …

37. Стваральнік старажытнага персідскага царства - …

38. Тытан, які трымаў на сваіх плячах увесь небасхіл, - …

39. Архітэктар, які кіраваў будаўніцтвам піраміды Хеопса, - … 

40. Легендарны спартанскі заканадаўца - … .

ІІ. Адкажыце на пытанні.

1. У гонар каго названы месяц ліпень у рускай, італьянскай, нямецкай мовах?

2. Хто сказаў: “І ты, Брут!”?

3. У гонар каго ў сучасным рускім календары названы месяц жнівень?

4. На чым пісалі ў Старажытным Егіпце?

5. Як называлася пісьменнасць у Старажытнай Месапатаміі?

6. Які бог у Старажытным Рыме адпавядаў грэчаскаму богу Пасейдону?

7. Якая багіня ў Рыме выканала такую ж ролю, як і Афрадыта ў Грэцыі?

8. Дзе былі “вісячыя сады Семіраміды”?

9. Які падарунак пакінулі данайцы траянцам?

10. Дзе былі вынайдзены шахматы?

11. Які народ вынайшаў арабскія лічбы?

12. Калі адбылася Марафонская бітва?

13. Дзе ўпершыню вынайшлі порах?

14. Які горад называлі “вечным”?

15. У якім горадзе размяшчаўся найбольш вядомы Акропаль?

16. З якой дзяржавай ваяваў Рым у час Пунічных войнаў?

17. Дзе ўпершыню пачалі выкарыстоўваць гарбату?

18. У гонар якога  бога ў рускай і іншых мовах названы месяц сакавік?

19. На якую адлегласць праводзяць  спаборніцтва “марафонскі бег”?

20. Як называлі жрацоў у Індыі?

21. Што ў перакладзе са старажытнаяўрэйскай мовы азначае слова “Біблія”?

22. Дзе знаходзіцца Пантэон?

23. У якой старажытнай краіне ўзнікла канфуцыянства?

24. Колькі гадоў таму нарадзіўся Ісус Хрыстос?

25. Хто змагаўся на арэне цырка ў Старажытным Рыме?

26. Ад нападу якога народа “гусі выратавалі Рым”?

27. У гонар якога бога рабіліся тэатральныя прадстаўленні ў Старажытнай Грэцыі?

28. Што было раней – медны век альбо бронзавы?

29. На чым пісалі ў краінах Міжрэчча?

30. Як ў Старажытнай Грэцыі называлі паўчалавека-паўканя?

31. Колькі гадоў юліянскаму календару?

32. У якім месяцы начынаўся новы год у Старажытным Рыме ў ІІ ст. да н. э.?

33. Якую пачвару перамог Тэзей?

34. Каго называлі “Сынам Неба” ў Кітаі?

35. Дзе ўзнікла хрысціянства?

36. Дзе і калі пачалі чаканіць манеты?

37. Чаму разліў Нілу адбываецца не вясной, а летам?

38. Якую карысць старажытным егіпцянам прыносіла кошка?

39. Чаму Ніл у Егіпце лічыўся добрым богам, а Тыгр і Еўфрат у Міжрэччы – злымі багамі?

40. З чаго былі пабудаваны дамы для беднякоў у Вавілонскім царстве?

41. Якія гадзіннікі былі ў Старажытным Вавілоне?

42. Якія старажытныя зяржавы размяшчаліся на землях сучаснага Ірана?

43. Як называецца сістэма духоўнага і  фізічнага ўдасканальвання, якая з’явілася ў Старажытнай Індыі?

44. Дзе знаходзілася “зямля абетаваная”?

45. У якой краіне ўпершыню пачала вырабляцца папера?

46. Якім колерам фарбавалі кітайцы імператарскія палацы і якім адміністрацыйныя будынкі?

47. Навошта старажытныя кітайцы прыручылі начных матылёў?

48. Якімі люстэркамі і якога народа карысталіся старажытныя грэкі?

49. Як называлася ежа багоў у Старажытнай Грэцыі?

50. Дзе, паводле легендаў, жыў Мінатаўр?

51. Якую ўзнагароду атрымлівалі алімпіёнікі?

52. Які лік у рымлян лічыўся свяшчэнным і  як ён звязаны з заснаваннем Рыму?

53. Што азначае слова “Карфаген”?

54. На які дзень пасля нараджэння рымляне давале імя свайму дзіцяці?

55. Каго ў Рыме называлі весталка?

56. Хто такі патрыцый?

57. Як называлі людзей у Старажытным Рыме, якія ахоўвалі цара?

58. На якім пагорку ўзнік Старажытны Рым?

59. Які амулет ахоўваў рымскае дзіця ад злых духаў?

60. Як называлі мідыйскіх і персідскіх жрацоў?

61. Каму належаць словы:  “Бачу, што будзе вялікае змаганне над маёй магілай”?

62. Хто сказаў: “Так заўсёды бывае з тыранамі”?

ІІІ. Што азначаюць наступныя крылатыя словы:

1. “Аўгіевы канюшні”.

2. “Ахілесава пятка”.

3. “Дамоклаў меч”.

4. “Са шчытом або на шчыце”.

5. “Рассекчы гордзіеў вузел”.

6. “Яблык разладу”

7. “Кітайская сцяна”.

8. “Лаканічная мова”.

9. “Нітка Арыядны”.

10. “Скрынка Пандоры”.

11. “Сізіфава праца”.

12. “Сусветны патоп”.

13. “Перайсці Рубікон”.

14. “Ганібал каля варот!”.

15. “Высекчы мора”.

16. “Кануць у Лету”.

17. “Падняць на шчыт”.

18. “Ганібалава клятва”.

19. “І ты, Брут!”.

20. “Гусі выратавалі Рым”.

21. “Пірава перамога”.

22. “Тканіна Пенелопы”.

23. “Бочка Данаід”.

24. “Таямніца Сфінкса”.

25. “Біблія” (пра кнігу).

26. “Герастратава слава”.

27. “Бойцесь данайцаў, якія прыносяць дары”.

28. “Рог дастатку (багацця)”.

29. “Пракруставы ложак”.

30. “Багаты, як Крэз”.

ІV. Суаднясіце імя правіцеля з яго дзейнасцю.

1) Аляксанд Македонскі, 2) Хамурапі, 3) Канстанцін, 4) Саламон, 5) Юлій Цэзар, 6) царэвіч Гаутама, 7) Цынь Шы Хуандзі, 8) Ашурбаніпал, 9) Актавіян Аўгуст, 10) Салон.

а) стварэнне старажытнейшых законаў;

б) пачатак будаўніцтва самай даўгой сцяны;

в) арганізацыя бібліятэкі гліняных кніг;

г) устанаўленне адзінаасобнай улады ў Рыме;

д) стварэнне новай рэлігіі – будызму;

е)устанаўленне імперыі;

ё) ваенны паход у Індыю;

ж)спыненне ганенняў супраць хрысціян;

з) стварэнне дэмакратычных законаў у Афінах;

і) будаўніцтва храма бога Яхве ў Іерусаліме.

V. Суаднясіце імя палкаводца з паходам або бітвай, у якой ён удзельнічаў.

1) Аляксандр Македонскі, 2) Ганібал, 3) Кір Вялікі, 4) Мільтыяд, 5) Сцыпіён Афрыканскі Старэйшы, 6) Тутмас ІІІ, 7) Фемістокл, 8)Філіп ІІ Македонскі, 9) Цэзар, 10) Леанід.

а) бітва пры Хіранеі;

б) Марафонская бітва;

в) Саламінскі бой;

г) бітва пры Мегіда;

д) захоп Вавілона ў 539 г. да н. э.;

е) бітва пры Гаўгамелах;

ё) паходы ў Брытанію і Германію ў 55 – 53 гг. да н. э.;

ж) бітва пры Канах;

з) бітва каля Фермапілаў;

і) бітва каля г. Зама.

VІ. Творчыя заданні.

1. Вам прапануюцца археалагічныя знаходкі, па якіх патрэбна зрабіць як мага больш заключэнняў і вывадаў:

а) цяпельца, некалькі костак жывёлаў, скрабок, гарпун.

б) рэшткі чалавека, які ляжыць на баку, дзіда з медным наканечнікам, гліняны збан каля галавы.

2. Старажытны грэчаскі правіцель Салон пісаў, што лепшай сведкай яго дзейнасці з’яўляецца:

Маці чорная зямля шматпакутная,

З якой скінуў я ганебныя слупы,

Рабыня раней, а цяпер вольная.
а)  растлумачце, аб чым ідзець гаворка ў гэтым урыўку;

б) якія змены адбыліся ў Афінскай дзяржаве ў выніку рэформаў Салона?

в) якое значэнне мелі гэтыя змены?

3. Пачвара ў Старажытным Егіпце. Забівала падарожнікаў, якія не маглі разгадаць наступную загадку: “Хто ходзіць раніцай на чатырох нагах , удзень – на двух, а ўвечары – на трох?
а) разгадайце і вы загадку;

б) што гэта за пачвара?

Адказы

І: 1 – сабака,  2 – медзь, 3 – плыты і лодкі, 4 – пячора, 5 – мамант, 6 – род, 7 – Зеўс, 8 – Пасейдон, 9 – Ра, 10 – Афрадыта, 11 – Пампеі, 12 – Калізей, 13 – піраміда Хеопса, 14 – Геракл, 15 – Вавілон, 16 – Індыя, 17 – фараон, 18 – Арфей, 19 – будызм, 20 – Старажытная Грэцыя, 21 – Пегас, 22 – рэспубліка, 23 – трыумф, 24 – Тыбр, 25 – трыбун ,  26 – Японія, 27 – Хамурапі, 28 – Бал (Баал), 29 – калясніца, 30 – арамейская, 31 – санскрыт, 32 – востраў Крыт, 33 – цэгла, 34 – Форум, 35 – Ромул, 36 -  Эней, 37 – Кір, 38 – Атлант, 39 – Хеміун, 40 – Лікург.

ІІ: 1 – Юлія Цэзара, 2 – Юлій Цэзар, 3 – Актавіяна Аўгуста, 4 – на папірусе, 5 – клінапіс, 6 – Нептун, 7 – Венера, 8 – у вавілоне, 9 – “драўлянага каня”, 10 -  у Індыі, 11 – індыйцы, 12 – у 490 г. да н. э., 13 – у Кітаі, 14 – Рым, 15 – у Афінах, 16 – з Карфагенам, 17 – у Кітаі, 18 – Марса, 19 – 42, 195 км., 20 – брахманы, 21 – кніга,  22 – у Рыме,  23 – у Кітаі, 24 – каля 2011 (на 2011 г.), 25 – гладыятары, 26 – галаў, 27 – Дыяніса, 28 – медны, 29 – на гліняных таблічках, 30 – кентаўр, 31 – 2053 г., 32 – у сакавіку, 33 – Мінатаўра, 34 – імператара, 35 – у Палесціне, 36 – у дзяржаве Лідзія у VІІ ст. да н. э., 37 – летнія дажджы ішлі ў вытоках Нілу і расставанне снега ў гарах прыводзілі да разліву ракі, 38 – егіпцяне выкарыстоўвалі  дамашніх кошак для вылоўлівання мышэй і пацукоў (пераносчыкаў хвароб і эпідэмій і знішчальнікаў харчовых запасаў), 39 – гэта залежала ад характару разліву гэтых рэк: спакойная паводка Ніла прыносіла дабрабыт усёй краіне, а Тыгр і Еўфрат шмат бедстваў і разбурэнняў, 40 – з трыснягу, 41 – вадзяныя, сонечныя,  42 – Элам, Мідыя, Персія, Парфія, 43 – ёга, 44 – на беразе ракі Іардан, 45 – у Старажытным Кітаі, 46 – імператарскія палацы фарбаваліся ў чырвоны колер, а адміністрацыйныя будынкі – у жоўты, 47 -  шаўкапрада для атрымання шоўку, 48 – бронзавымі люстэркамі старажытных этрускаў, 49 – амброзія, якая падтрымлівала вечную маладосць і прыгажосць, 50 – у лабірынце, 51 – аліўкавы вянок, 52 – сем, бо Рым узнік на сямі пагорках, 53 – “Новы горад”, 54 – на 9-ты дзень пасля нараджэння, 55 – жрыцу багіні Весты, 56 – члены родавай рымскай абшчыны, затым – родавая знаць, 57 – ліктары, 58 – Паляцін, 59 – була, 60 – магі, 61 – Аляксандру Македонскаму, 62 – Брут.

ІІІ: 1 – вельмі бруднае памяшканне, непарадак у справах, 2 – найбольш не абароненае, слабае месца ў каго-небудзь, 3 – пастаянна пагражаючая небяспека, непрыемнасць, непрыемнасць, 4 – вярнуцца або пареможцам, або загінуць у баі, 5 – рашуча вырашыць якую-небудзь складаную праблему, 6 – прадмет, з-за якога ўзнікае спрэчка і разлад, 7 – непераадольная перашкода, 8 – здольнасць гаварыць проста, коратка, дакладна і ёмка, 9 – спосаб, які дапамагае знайсці выйсце са складанага становішча, 10 – крыніца ўсялякіх бед, няшчасцяў, непрыемнасцяў і клопатаў, 11 – цяжкая, бясконцая і марная праца, 12 – жудаснае і разбуральнае бедства, 13 – прыняць важнае рашэнне, пасля якога няма вяртання назад (тое ж самае, што і “спаліць масты”), 14 – блізкая і ірэальная небяспека, 15 – выраз ужываецца ў дачыненні да тых людзей, якія ў сляпым шаленстве намагаюцца спагнаць злобу на непадуладным ім чалавеку, 16 – Летай называлася падземнара рака Ада, якая аддзяляла жывы свер ад царства памерлых; воды ракі неслі забыццё; таму выраз азначае “знікнуць з памяці, належаць забыццю”, 17 - у Рыме, выбіраючы палкаводца, падымалі яго на шчыце высока над воінамі.; сёння выраз азначае «узносіць заслугі, моцна хваліць чалавека», 18 – яшчэ дзевяцігадовым хлопчыкам Ганібал, будучы выдатны карфагенскі палкаводзец, пакляўся вечна змагацца з Рымам; ён стрымаў клятву; цяпер выраз выкарыстоўваецца ў значэнні клятвы вернасці, якую дае чалавек і гэтай выдатнай справе прысвячае ўсё сваё жыццё, 19 – у забойстве Цэзара ў Сенаце прымаў удзел і яго бліжэйшы сябар — Брут; Цэзар быццам сказаў гэтыя словы, калі ўбачыў яго сярод сваіх забойцаў; цяпер выраз ужываецца як сімвал здрады, 20 – на Рым ноччы напалі галы, пад покрыван начы яны незаўважна пераадолелі ўмацаванні, але гусі, якія знаходзіліся ў храме, пачулі шум і загагаталі, рымляне прачнуліся і адбілі напад галаў; цяпер выраз выкарыстоўваецца тады, калі другарадным падзеям надаюць вызначальнае значэнне, 21 – перамога, дасягнутая коштам вялікіх ахвяраў, падобная на паражэнне, 22 – бясконцая праца, вынікі якой адразу ж знішчаюцца па меры прасоўвання наперад, 23 – сімвал цяжкай, безсэнсоўнай і бясконцай працы, 24 – неразгаданая таямніца  (загадка), 25 – галоўная, важная, настольная кніга, 26 - слава, здабытая злачынным і ганебным спосабам; выраз нарадзіўся дзякуючы падзеі, якая адбылася ў 356 г. да н. э., калі жыхар горада Эфеса Герастрат, які вырашыў праславіцца, падпаліў храм Артэміды Эфескай, які лічыўся адным з сямі цудаў свету; суд прысудзіў Герастрата да смяротнага пакарання і забараніў згадваць імя злачынцы, але, дзякуючы гісторыкам, гэтае імя дайшло да нашых дзён, 27 – сінонім пільнасці і недаверу да падарункаў, якія прыносяцца ворагамі; выраз звязаны з “Легендай аб Траянскім кане”, 28 – несканчальная крыніца ўсіх багаццяў і дабротаў, 29 – жорсткія патрабаванні, якія падаўляюць усялякую індывідуальнасць; Пракруст – легендарны разбойнік, які меў ложак, куды ўкладваў сваіх ахвяраў: калі іх рост быў меней за даўжыню ложку, ён іх расцягваў, калі ж больш – адсякаў лішняе; такім жа чынам быў забіты Тэзеям і сам Пракруст, 30 – імя цара Крэза стала нарыцальным дзякуючы легендарнаму багаццю апошняга цара Лідзіі (560- 547 да н.э.); Крэз быў не толькі надзвычай багатым, але і шчодрым ахвярапрынашэннямі чыстым золатам Апалону Дэльфійскаму; быў пераможаны царом Персіі, але здолеў пазбегнуць спалення на кастры дзякуючы, спадабаўшымся персідскаму цару, словам: "Ня варта лічыць сябе шчаслівейшым з людзей, пакуль жыццё не падыйшло да канца".

ІV: 1 – ё, 2 – а, 3 – ж, 4 – і, 5 – г, 6 – д, 7 – б, 8 – е, 9 – е, 10 – з.

V:1 – е, 2 – ж, 3 – д, 4 – б, 5 – і, 6 – г, 7 – в, 8 – а, 9 – ё, 10 – з.

VІ. 1. а) Гэта стаянка першабытных людзей, якія тут жылі, умелі здабываць агонь; па таўшчыні вогнішча можна сказаць, ці доўга жылі людзі; па касцях – вызначыць, на каго палявалі гэтыя людзі; прылады працы былі прымітыўныя, займаліся рыбалоўствам.

б) Гэта пахаванне; старажытны чалавек належаў да племені паляўнічых; людзі маглі вырабляць медныя прылады працы; развівалася рамяство, племя верыла ў замагільнае жыццё, г. зн. Зараджалася рэлігія.

2. а) рэформы Салона;

б) законы Салона 594 г. да н. э.:
	№
п/п
	Сутнасць законаў
	Асноўны змест

	1
	Дараванне даўгоў
	Людзей, якія мелі доўг, вызвалялі ад яго выплаты, закладзеныя земляробамі зямельныя надзелы, зноў сталі іх уласнасцю  (знішчэнне даўгавых “ганебных” слупоў)

	2
	Забарона абарачаць у рабства за даўгі
	Усе рабы-даўжнікі былі вызвалены (“рабыня раней, а цяпер – вольная”), а праданых за мора варта было знайсці і вярнуць за кошт дзяржаўнага скарбу

	3
	Выбарнасць суддзяў
	З ліку ўсіх афінян, незалежна ад знатнасці і багацця 

	4
	Рэгулярнае скліканне народнага сходу (эклесія)
	У дзейнасці народнага сходу прымалі ўдзел усе грамадзяне Афін


в) былі закладзены асновы дэмакратычнага ладу Афінаў.

3. а) гэта чалавек, ён у дзяцінстве (“раніцай”) ходзіць на чатырох, калі стане на ногі (“удзень”) – на двух нагах, у старасці, калі абапіраецца на кавеньку, (“увечары”) – на трох;

б) Сфінкс.

ІІ. Гісторыя Сярэдніх вякоў

І. Выберыце правільны варыянт адказу.

1. Дзяржава франкаў утварылася на землях:

а) Паўночнай Амерыкі, б) Брытаніі, в) Галіі, г) Іспаніі.

2. У Раннім сярэдневякоўі самай моцнай дзяржаваў у Заходняй Еўропе была: а) гунаў, б) франкаў, бургундаў, г) остготаў.

3. Аб’яднанне Кіева і Ноўгарада ў адной дзяржаве адбылося ў:

а) 862 г., б) 882 г., в) 968 г., 992 г.

4. Ханам, што “стаяў” супраць войскаў рускіх князёў на р. Угра, быў:

а) Мамай, б) Цімур, в) Батый, г) Ахмет.

5. Мянушку “Каліта”атрымаў маскоўскі князь:

а)  Дзмітрый Іванавіч, б) Юрый Львовіч, в) Іван І, г) Іван ІІІ.

6. Артур – гэта вядомы:

а) персанаж “Песні пра Раланда”, б) персанаж “Сагі пра вікінгаў”, в) легендарный кароль брытаў, г) легендарны кароль франкаў.

7. Вынікам Рэканкісты стала:

а) аб’яднанне Францыі, б) аб’яднанне Іспаніі; в) заваяванне еўрапейцамі Амерыкі, г) аб’яднанне Англіі.

8. Апошні імператар Візантыі:

а) Юсцініян, б)Аляксей, в) Канстанцін Палеолаг, г) Ісак Ангел.

9. У “авіньёнскім палоне” знаходзіліся:

а) папы рымскія, б)французскія каралі, в) імператары Свяшчэннай Рымскай імперыі, г) англійскія каралі.

10. Пра каго сказана, што ён “атрымаў Польшчу драўлянай, а пакінуў яе мураванай”:

а) Казіміра ІІ Вялікага, б) Уладзіслава ІІ, в) Уладзіслава Лакетку, г) Мешку.

ІІ. Адкажыце на пытанні.

1. Па якой лесвіцы ніхто ніколі не хадзіў?

2. Калі ў гісторыі ваявалі кветкі? Якія?

3. Якую дзяржаву называлі “залаты мост”?

4. Якая самая доўгая вайна ў гісторыі?

5. Пра якую падзею 1099 г. храніст пісаў: “Яны забівалі і старых, і немаўлят. Іх коні ледзь не плавалі ў лужах крыві”?

6. Якімі былі тры галоўныя правілы рыцарскага кодэксу гонару?

7. Ад імя якога знакамітага манарха Еўропы пайшло слова “кароль”?

8. Колькі гадоў праіснавала Візантыйская імперыя?

9. У якой краіне ў 1265 г. упершыню ўзнік парламент?

10. Якія дзяржавы ўтварыліся пасля падзелу імперыі Карла Вялікага?

11. Кардыналаў закрываюць у пакоі на ключ. Што павінны зрабіць кардыналы, каб іх выпусцілі?

12. Як называўся будынак, дзе засядала гарадская рада?

13. Хто з палкаводцаў быў сляпы і ўдала кіраваў бітвай?

14. Як называлі матэрыял для пісьма, які вырабляўся са скуры цялят, свіней або авечак?

15. Як называўся самы знакаміты і працяглы сухапутны гандлёвы шлях?

16. Каго называлі “Арлеанская дзева”?

17. Хто выдаў першую друкаваную кнігу ў Еўропе?

18. Што азначае імя заваёўніка Цімура?

19. Што напісаў Чынгісхан?

20. Кало лічаць першым папам рымскім?

21. Імя якога правадыра франкаў было ў вялікай пашане ў каралёў Францыі?

22. Калі ў Канстанцінопалі была  створана вышэйшая школа?

23. Як называлася галоўная вуліца сталіцы Візантыі?

24. Што такое лаўра ў VІ ст.?

25. З якой падзеі і чаму пачынаецца мусульманскае летазлічэнне?

26. Якую лічбу дадалі арабы да індыйскай лічбавай сістэмы?

27. Хто з арабаў заклаў асновы алгебраічных ураўненняў у ІХ ст.?

28. Як называецца звод мусульманскіх рэлігійных, юрыдычных і бытавых правілаў, заснаваных на Каране?

29. Якое імя носіць польскі горад, заснаваны ў VІІІ ст. міфічным князем, імя якога азначае “груган”?

30. Як і чаму мяняла грошай станавіўся “банка рота”?

31. Што ў сярэднія вякі называлі “чорная смерць”?

32. Якога французскага караля за псаванне грошай называлі фальшываманетчыкам?

33. Якія народы жылі на тэрыторыі Англіі ў ХІІІ ст.?

34. Хто ў 1226 г. запрасіў Тэўтонскі ордэн для барацьбы з прусамі-язычнікамі?

35. Як у сярэднія вякі па колеру металу вызначалі якасць манеты?

36. Як называлася дрэўка з шарам ці вастрыём на верхнім канцы з пасмамі конскіх валасоў і двума сярэбранымі кутасамі?

37. Чаму і калі ў войсках краін Азіі шабля выцесніла меч?

38. Дзе і калі пачала выдавацца штодзённая газета “Сталічны веснік”?

39. Як па-грэчаску гучыць слова “царственны”?

40. Якое дачыненне да Карла Вялікага маюць наступныя лічбы: 32, 14, 50?

41. Што азначае на грэчаскай мове слова “Хрыстос”?

42. Пра што сведчыць факт вынаходніцтва акуляраў у ХІІІ ст.?

43. Адносіны паміж прадстаўнікамі гэтага саслоўя ў сярэднія вякі нагадвалі нейкім чынам адносіны бацькі і сына. Пра што ідзе гаворка?

44. Хто ў Заходняй Еўропе сярод іншых тытулаў насіў і такія: “Галоўны будаўнік мастоў”, “Раб рабоў Божых”, “Вікарый Хрыста”?

45. Чаму Ян Гус быў адначасова прафесарам і святаром? Ці быў ён жанаты?

46. Якой формы былі італьянскія, нарманскія і французскія шчыты?

47. Да каго звяртаўся Хлодвіг з такімі словамі: “Ты, кажуць, той, хто дорыць перамогу таму, хто спадзяецца на цябе. Калі дапаможаш мне перамагчы, то я паверу ў цябе”?

48. Якога слова не хапае ў пераліку назвы аднаго з народаў Еўропы: варагі, вікінгі…?

49. Чым цікавая гісторыя асады Конрадам ІІІ у 1140 г. крэпасці Вайсберг?.

50. Як кельты называлі сваіх жрацоў?

51. Да якіх стыляў адносяцца выявы наступных архітэктурных будынкаў?

52. Як называлі паплечнікаў легендарнага караля Артура?

53. У якім па ліку крыжовым паходзе быў разрабаваны Канстанцінопаль?

54. На тэрыторыі якой краіны праходзіла Стогадовая вайна?

55. Як называецца самы вядомы зборнік арабскіх народных казак?

56. Хто з былінных багатыроў спачатку 33 гады прасядзеў на печы, а затым перамог Салаўя-Разбойніка?

57. Як называўся кіраўнік гарадской рады ў Англіі?

58. У якім архітэктурным стылі былі вітражы?

59. Як называлі ў сярэднія вякі цяжкаўзброенага коннага воіна?

60. Як часта ў сярэдневяковых гарадах праводзіліся ярмаркі?

61. Які рускі князь, паводле легенды, “прыняў смерць ад каня свайго”?

62. Які князь хрысціў Русь?

63. Хто перамог рускіх на рацэ Калцы?

64. Як называецца гаспадарка, супрацьлеглая таварна-грашовай?

65. Як звалі знакамітага “багамаза”, аўтара “Троіцы”?

66. Каго ў сярэднявечнай Англіі называлі вольнымі стралкамі? 
67. Як называецца эпоха масавых перамяшчэнняў плямёнаў, якія прывялі да гібелі Заходняй Рымскай імперыі?

68. Якога караля папа рымскі Леў ІІІ абвясціў імператарам, калі гэта адбылося?

69. Вызваленне якога горада ў Стагадовай вайне адыграла рашаючую ролю ў выніках вайны?

70. Які горад стаў месцам спалення Яна Гуса?

ІІІ. Што азначаюць крылатыя словы:

1. “Хадзіць у Каносу”.

2. “Крыжовы паход”.

3. “Ламаць коп’і”.

4. “Круглы стол”.

5. “Філасофскі камень”.

6. “Кінуць пальчатку”.

7. “Мяшок перцу”.

8. “Каліф на гадзіну”.

9. “Тарабарская грамата”.

10.“Што з возу ўпала, тое прапала”.

11. “Адвакат д’ябла”.

ІV. Каму з гістарычных дзеячаў належалі наступныя выказванні:

1. “Не люблю сядзець у Кіеве, хачу жыць на Дунаі”.

2. “Гора мне, што  я застаўся чужым сярод  чужаземцаў і няма ў мяне нікога з родных, якія маглі б мне чым-небудзь дапамагчы ў хвіліну небяспекі”.

3. “Зямля цячэ малаком  і мёдам. Няхай выступяць супраць няверных у бой, які павінен даць багатую здабычу. Хто тут гаротны і бедны, там будзе радасны і заможны”.

4. Калі здраджу слову свайму, якімі вачамі буду глядзець на свій народ, які я заўсёды вучыў гаварыць праўду”.

5. “Хто не здольны прыкідвацца, той не здольны цараваць”.

6. “Розум – правадыр правільнай веры”.

7. “О дзівоснае і ўзвышанае прызначэнне чалавека, якому дадзена дасягнуць таго, да чаго ён імкнецца, і быць тым, чым ён хоча! Бог стварыў чалавека, каб ён разумеў законы Сусвету, любіў яго прыгажосць, дзівіўся яго веліччу. Чалавек можа расці і ўдасканальвацца па сваёй свабоднай волі”.

8. “Хто з мячом да нас прыйдзе, той ад мяча і загіне. На тым стаіць і стаяць будзе Руская зямля”.

9. “Не праходзьце міма чалавека, не прывітаўшы яго добрым словам… Што ведаеце добрага,  таго не забывайце, а чаго не ўмееце, таму вучыцеся… Лянота – маці ўсяму благому”.

10. “Чаго жадае гаспадар, тое мае сілу закона”.

11. “Так жадае Бог!”.

12. “Забівайце ўсіх запар. Бог на небе пазнае сваіх” 

13. “Яны будуць выгнаны з Францыі. Акрамя тых, хто знойдуць утт пагібель”.
14. “Я … - біч Божы”.

15. “Калі Адам араў, а Ева прала,

Хто быў тады дваранінам?” .

16. “Невучоны гасудар – гэта каранаваны асёл” .

17. “Вайна без пажараў ўсё роўна, што каўбаса без гарчыцы”.

18. “Я б прадаў нават Лондан, калі б знайшоў пакупніка”.

19. “Імператар не пдпарадкоўваецца нікому, акрамя Бога і права”.

20. «Рымскі папа <...> валодае <...> непагрэшнасцю<...> у пытаннях веры».

V. Расстаўце падзеі ў храналагічным парадку.

1. Увядзенне хрысціянства на Русі.

2. Падзенне Заходняй Рымскай імперыі,.

3. Паходы Батыя на Русь.

4. Стогадовая вайна.

5. Канец залатаардынскага ярма на Русі.

6. Падзел хрысціянскай царквы на каталіцкую і праваслаўную.

7. Утварэнне Франкскай імперыі.

8. Грунвальдская бітва.

9. Бітва на Куліковым полі.

10. Пачатак кнігадрукавання ў Еўропе.

11. Пачатак Рэканкісты.

12. Захоп крыжакамі Канстанцінопаля.

(Каб выканаць гэтае заданне без памылакнеабходна напісаць дату кожнай падзеі, а пасля расставіць даты ў храналагічным парадку.)

VІ.Творчыя заданні.

1. Напішыце ліст сеньёру ад імя васала.

2. Вазьміце інтэрв’ю ў вядомага гістарычнага дзеяча (на свой выбар).

3. Складзіце аповяд ад імя арабскага купца пра яго падарожжа па гарадах Еўропы ў Высокім Сярэдневякоўі.

4. Складзіце аповяд  ад імя дэпутата Генеральных Штатаў пра пасяджэнне сходу.

5. Складзіце аповяд ад імя ўдзельніка абароны рускага горада ў час штурму мангола-татарамі.

VІІ. Вызначце, якія з прапанаваных пар гістарычных дзеячаў былі саюзнікамі, якія – супернікамі.
1. Людовік ХІ – Карл Смелы.

2. Ізабэла Кастыльская – Фердынанд Арагонскі.

3. Уот Тайлер – Джон Бол.

4. Філіп ІV – Баніфацый VІІ.

5. Грыгорый VІІ – Генрых ІV.

6. Жана д’Арк – Карл VІІ.

Адказы

І. 1 – в, 2 – б, 3 – б, 4 – г, 5 – в, 6 – в, 7 – б, 8 – в, 9 – а, 10 – а.

ІІ: 1 – па феадальнай, 2 – у ХV ст., вайна Пунсовай і Белай руж у Англіі, 3 – Візантыю, 4 – Стогадовая вайна паміж Англіяй і Францыяй (1337 – 1453 гг.), 5 – узяцце Іерусаліма, 6 – 1) імкнуцца здзейсніць подзьвіг, 2) змагацца з ворагамі хрысціянства, 3) абараняць слабых і пакрыўджаных, 7 – Карля Вялікага, 8 – каля тысячы гадоў (існавала ў 395 – 1204 гг. І 1266 – 1453 гг.), 9 – у Англіі, 10 – Заходне-Франкскае каралеўства, Усходне-Франкскае каралеўства, Латарынгія – гэта будучыя Францыя, Германія і Італія, 11 – выбраць новага рымскага папу, 12 – ратуша, 13 – Ян Жыжка, 14 – пергамент, 15 – “Вялікі шаўковы шлях”, 16 – Жанну д’Арк, 17 – Іаган Гутэнберг, 18 – жалезны, 19 – нічога, бо ён не ўмеў пісаць, 20 – апостала Пятра, 21 – Хлодвіга, у Францыі было 18 Людовікаў (Людовік – гэта змененае імя Хлодвіг), 22 – 4 425 г., 23 – вуліца Меса, 24 – манастыр, дзе манахі жылі ў ізаляваных келлях і збіраліся разам на сумеснае багаслужэнне, 25 – перасяленне Мухамеда з Меккі ў Медыну ў 622 г., 26 – нуль, 27 – Мухамед аль-Харэзмі, 28 – шарыят, 29 – Кракаў, 30 – калі ламалі і перакульвалі лаўку мянялы, якога злавілі на падлогу або падмане, 31ё – чуму, 32 – Філіпа ІV, 33 – англасаксы, англанарманцы, шатландцы, уэльсцы, 34 – князь Конрад Мазавецкі, 35 – белыя манеты мелі вышэйшую пробу, чорныя – нізкую пробу, польскі паўгрош і чэшскі грош былі белымі манетамі, 36 – бунчук, 37 – меч цяжэйшы за шаблю, ім цяжэй змагацца, яго прасцей зрабіць, а шабля лёгкая, яна рэжа, а не сячэ; шаблі пачалі вырабляць у VІ ст., 38 – у сталіцы Кітая ў VІІІ ст., у эпоху Сун, 39 – Васіль, 40 – Карл Вялікі на працягу 32 гадоў быў каралём, потым 14 гадоў – імператарам, за гэты час зрабіў 50 ваенных паходаў, 41 – памазаннік, 42 – стала больш пісьменных людзей, якія больш чыталі, вырасла цікавасць да ведаў, былі вынайдзены лінзы, 43 – сеньёры і васалы, 44 – папы рымскія, 45 – у сярэднія вякі выкладчыкі еўрапейскіх універсітэтаў былі адначасова прафесарамі і святарамі і не мелі права жаніцца, 46 – італьянскія – авальнай, нарманскія – трохвугольнай і французскія – прамавугольнай, 47 – да Ісуса Хрыста, 48 – нарманы, 49 – асаджаючы крэпасць, Конрад ІІІ дазволіў жанчынам пакінуць яе і пры гэтым вынесці на сваіх плячах усё тое, што могуць; жанчыны вынеслі сваіх родных, у тым ліку і мужоў, 50 – друіды, 51 – а)раманскі стыль, б)гатычны стыль, 52 – Рыцары Круглага Стала, 53 – чацвёртым, 54 – Францыі, 55 – “Тысяча і адна ноч”, 56 – Ілья Мурамец, 57 - мэр, 58 – у гатычным, 59 – рыцар, 60 -  раз у год, Алег, 62 – Уладзімір Святаславіч, 63 – мангола-татары, 64 – натуральная, 65 – Андрэй Рублёў, 66 – беглыя англійскія сяляне, якія стралялі дзічыну ў каралеўскіх лясах і нападалі на феадалаў, 67 – вялікае перасяленне народаў ІV – VІІ стст., 68 – Карла Вялікага, 800 г., 69 – Арлеана, 70 – Канстанц.

ІІІ: 1 – прыніжацца перад кім-небудзь, прызнаваць сябе пераможаным, 2 – упартая і настойлівая барацьба з кім-небудзь, 3 – з вялікай энергіяй і імпэтам змагацца за што-небудзь, 4 – перамовы, абмен думкамі, калі ўдзельнікі маюць роўныя правы і паўнамоцтвы, 5 – схаваная сутнасць рэчаў, 6 – выклікаць на спрэчку ці спаборніцтва, 7 – багаты чалавек, 8 – чалавек, надзелены ўладай на невялікі час, 9 – асаблівым, сакрэтным спосабам напісанае пісьмо, выкарыстоўвалася ў тайнай перапісцы XII—XIII стагоддзяў; выраз азначае “гаварыць на незразумелай для большасці мове”, 10 – прыказка, якая азначае, што ў сярэднявеччы, калі ўся зямля належала феадалам, то і ўсё, што там знаходзілася, належала таксама ім; калі тавар падаў з возато ён пепраходзіў ва ўласнасць феадала, 11 – у каталіцкай царквы існаваў такі звычай: перш чым царква вырашыць прызнаць каго-небудзь святым (кананізаваць), ладзіўся дыспут паміж двума манахамі; адзін усхваляе памерлага - "адвакат божы”, другі (“адвакат д’ябла”) даказваў, што кананізуемы шмат грашыў, а таму не можа быць святым; таму “адвакатамі д’ябла” сталі называць людзей, якія любяць дрэнна казаць пра іншых, імкнуцца і ў добрага чалавека знайсці дрэннае, прыдзірлівых і ўедлівых апанентаў.

ІV: 1 – Святаславу, 2 – Хлодвігу, 3 – папу Урбану ІІ, 4 – Яну Гусу, 5 – французскаму каралю Людовіку ХІ, 6 – Роджэру Бэкану, 7 – гуманісту Піку дэла Мірандэлу, 8 – Аляксандру Неўскаму, 9 – Уладзіміру Манамаху, 10 – Юсцініяну, 11 -  папу рыскаму Урбану ІІ (так 1095 году у Клермоне ён да крыжовага паходу супраць няверных у Ерусалім), 12 -  у ХІІІ ст. у часы альбігойскіх войнаў у папскага пасла запыталіся, як адрозніць дабраверных каталікоў ад ерэтыкоў.  Пасля яго такога адказу крыжакі перабілі ўсіх жыхароў горада Арно Амальрык, 13 – Жана д’Арк сказала сваім інквізітарам аб англічанах, 14 – Аціла, 15 – Джон Бол, 16 – Вільгельму Заваёўніку, 17 – Генрых V (1387—1422), кароль Англіі з 1413 г., удзельнік Стогадовай вайны, 18 – Рычарду І Ільвінае Сэрца, 19 – Фрыдрыху І Барбаросу, 20 - папу Грыгорыю VІІ.
V: 2 – 11 – 7 – 1 – 6 – 3 – 4 – 9 - 8 – 10 – 12  – 5 .

VІІ: саюзнікі -2,3,6 ; супернікі – 1,4,5.
ІІІ. Гісторыя Беларусі старажытнага часу і Сярэдніх вякоў

І. Ці згодны вы са сцвяржэннямі:

1. Берасце заснаваў вялікі князь літоўскі Гедзімін.

2. Самы старажытны горад Беларусі – Полацк.

3. Вільня – першая сталіца ВКЛ.

4. Летапіс “Аповесць мінулых гадоў” быў створаны манахам Нестарам.

5. Тураўскія князі ў ХІ ст. часта займалі велікакняжацкі пасад у Кіеве.

6. У Грунвальдскай бітве ўпершыню былі выкарыстаны гарманы.

7. Брачыслаў быў апошнім князем, які ўладарыў ва ўсёй Полацкай зямлі. Пасля яго смерці дзяржава распалася.

8. Славяне знаходзіліся на больш высокім ўзроўні сацяльна-эканамічнааг развіцця, чым балты.

9. Пры Вітаўце Вялікае Княства Літоўскае дасягнула найвышэйшай магутнасці і росквіту.

10. У Х – ХV стст. ішоў працэс развіцця феадальнага ладу на беларускіх землях.

11. Ворыўнае земляробства ў палачан ўзнікла ў Высокім сярэдневякоўі.

12. Веча – гэта сход дарослых мужчын і жанчын, на якім вырашаліся важнейшыя справы.

13. Самай вялікай групай славян на беларускіх землях былі крывічы.

14. Самым вядомым і ваяўнічым сынам Усяслава Чарадзея быў князь Глеб Менскі.

15. У  1127 г. кіеўскі князь Мсціслаў Уладзіміравіч Вялікі арганізаваў вялікі паход на Полацкую зумлю.

16. У старажытнасці старэйшыя дружыннікіп называліся “баляры”, “сільныя мужы”, а малодшыя – “отракі”, “дзецкія”.

17. У 1157 г. тураўскаму князю Юрыю Яраславічу ўдалося абараніць горад ад аблогі кіеўскага войска і сцвердзіць незалежнасць Тураўскай зямлі.

18. Першым тураўскім епіскапам быў Кірыла.

19. Самы старажытны мураваны помнік Беларусі – Спаская царква Ефрасіннеўскага манастыра.

20. Друцкае, Віцебскае, Менскае і Лагожскае ўдзельныя княствы ў складзе Тураўскай зямлі.

21. Раздробленасць беларускіх зямель доўжылася амаль 150 гадоў.

22. Да таго, як стаць вялікім князем літоўскім, Альгерд быў віцебскім князем.

23. У выніку Крэўскай уніі адбылося ўзвышэнне праваслаўных князёў і шляхты ВКЛ.

24. Вялікі князь Вітаўт памёр у Троках у 1430 г., калі яму было 80 гадоў.

25. Магістар – галоўны кіраўнік Ордэна мечаносцаў.

26. Грунвальдская бітва паклала канец нямецкай аргрэсіі на землі ўсходніх славян.

27. Грамадзянская вайна 1432 – 1436 гг. Скончылася перамогай Свідрыгайлы.

28. Казімір Ягайлавіч правіў ВКЛ 59 гадоў.

29. Менск атрымаў магдэбургскае права ў 1499 г., на год пазней за Полацк.

30. Абрад пакланення мядзьведзю называўся камаедзіца.

31. Першы полацкі князь-хрысціянін – Брачыслаў.

32. У пачатку ХV ст. ВКЛ стала буйнейшай ў Еўропе дзяржавай. Яна распасціралася ад Балтыйскага да Чорнага мора.

33. Галоўнай прычынай утварэння ВКЛ стала знешняя небяспека.

34. Дзякла – гэта грашовая даніна сялян за карыстанне зямлёй пана.

35. Судзебнік Казіміра 1468 г. – першы зборнік законаў ВКЛ.

36. ВКЛ была шматнацыянальнай дзяржавай.

37. “Песня пра зубра” напісана падчас праўлення Вітаўта Вялікага.

38. Верхняе Панямонне – тэрыторыя, дзе пачалося аб’яднанне славянскіх і балцкіх народнасцей у адну дзяржаву – Вялікае Княства Літоўскае.

ІІ. Выберыце правільны адказ.

1. Першай  дзяржавай на тэрыторыі Беларусі было:

а) Полацкае княства, б) Тураўскае княства, в) Смаленскае княства, г) Берасцейскае княства.

2. Першая епархія на беларускіх землях узнікла ў:

а) Смаленску, б) Тураве, в) Полацку, г) Навагародку.

3. Самая ранняя рукапісная кніга на тэрыторыі Беларусі, што захавалася да нашых дзён, - гэта:

а) Тураўскае Евангелле, б) Полацкі летапіс, в) Іпацьеўскі летапіс, г) Астрамірава Евангелле.

4. Бітва на Нямізе адбылася ў:

а) 980 г., б) 1021 г., в) 1067 г., г) 1127 г.

5. Самая старажытная стаянка першабытных людзей на тэрыторыі Беларусі:

а) Бержыж Чачэрскага раёна, б) Юравічы Калінкавіцкага раёна, в) Кляевічы Касцюковіцкага раёна, г) Грэнск Кармянскага арёна.

6.Занятак старажытнага чалавека па здабыванню мёду дзікіх пчол – гэта…

а) анімізм, б) бортніцтва, в) талака, г) фетышызм.

7. Усходнеславянскія аб’яднанні плямёнаў, якія рассяліліся  галоўным чынам на тэрыторыі Беларусі, - гэта…

а) дрыгавічы, крывічы, радзімічы, б) паляне, ільменскія славяне, вяцічы, в) кашубы, харваты, бужане, г) драўляне, валынянне, севяране.

8. Надпіс на крыжы Лазара Богшы зроблены: 

а) кірыліцай, б) глаголіцай, в) лацінка,  г) рунічным пісьмом.

9. Перанос сталіцы ВКЛ ў Вільню адбыўся ў:

а) 1208 г., б) 1323 г., 1331 г., 1348 г.

10.Феадальная гаспадарка ВКЛ у ХІІІ ст. мела характар:

а) рыначны, б) таварны, в) натуральны, г) змешаны.

ІІІ. Назавіце, пра каго сказана так:

1. “Прыйшоў з-за мора і меў воласць сваю ў Полацку…”

2. “Наехаў на полк з мячом і мужна біўся, і пахваліў яго князь…”

3. “…ад яго і тураўцамі празваны.”

4. Князь прыдумаў сабе герб “рыцар збройны на кані з мячом, якога называюць “Пагоня”.

5. “…людзям чыніў суды, радзіў князям гарады…”.

6. “Славянскі Залатавуст”.

7. Князь “зане Літву”.

8. Князь “нарадзіўся ад валхвавання”.

9. Князёўна адказала князю Уладзіміру: “Не хачу разуці рабыніча, а Яраполка хачу”.

10. “…арол, лунаючы ў небе, праляцеў ад захаду да ўсходу і, нібы прамень сонечны, прасвяціўшы ўсю зямлю Полацкую”.

ІV. Суаднясіце звесткі пра полацкіх князёў з іх імёнамі.

1. “Прыйшоў з-за мора”.

2. Кіраўнік полацкага войска ў бітве 1067 г.

3. Князь – “кніжнік”.

4. Першы вядомы полацкі князь.

5. Стаў кіеўскім князем па волі кіяўлян.

6. Аднавіў незалежнасць Полацкай зямлі пасля яе спусташэння Уладзімірам.

7. Князя называлі “чарадзей” і “ваўкалак”.

8. Пабудаваў Сафійскі сабор.

9. Дазволіў крыжакам пабудаваць Рыгу.

10. Пры ім Полацкае княства дасягнула найвышэйшага росквіту і магутнасці.

11. Пасля яго смерці Полацкая зямля распалася.

12. Княжыў 41 год.

13. Княжыў 57 год.

а) Усяслаў.

б) Уладзімір Полацкі.

в) Рагвалод.

г) Брачыслаў.

д) Ізяслаў.

V. Расстаўце наступныя падзеі ў храналагічным парадку.

1. Бітва на Ворскле.

2. Заснаванне Рыгі.

3. Бітва на Нямізе.

4. Каранацыя Міндоўга.

5. Уваходжанне Полацкага княства ў склад ВКЛ.

6. Першая згадка пра Полацк у пісьмовых крыніцах.

7. Крэўская вунія.

8.Выдадзены Судзебнік Казіміра.

9. Грунвальдская бітва.

10. Вільня атрымала магдэбургскае права.

VІ. Размясціце вынаходніцтвы і супольнасці старажытных людзей ў тры слупкі згодна перыяду.

Вынаходніцтвы і супольнасці старажытных людзей: 

1) Кераміка, 2) ткацтва, 3) лук і стрэлы, 4) агонь, 5) буданы конусападобнай формы, накрытыя шкурамі жывёл, 6) паляванне, 7) земляробства, 8) жывёлагадоўля, 9) арнамент, 10) бубен, 11) лунніцы, 12) скульптура, 13) праабшчына, 14) родавая абшчына, 15) родава-суседская абшчына, 16) суседская абшчына.

Перыяды: а) каменны век, б) бронзавы век, в) жалезны век.

Адказы:

І: Не – 1,3,7,11,12,19,20,21,23,27,31,34,37.

Так – 2,4,5,6,8,9,10,13,14,15,16,17,18,22,24,25,26,28,29,30,32,33,35,36,38.

ІІ: 1 – а, 2 – в, 3 – а, 4 – в, 5 – б, 6 – б, 7 – а,  8 – а, 9 – б, 10 – в.

ІІІ: 1 – Рагвалод, 2 – Якаў Палачанін, 3 – Тур, 4 – Віцень, 5 – Усяслаў Чарадзей, 6 – Кірыла Тураўскі, 7 – Міндоўг, 8 – Усяслаў Чарадзей, 9 – Рагнеда, 10 – Еўфрасіння Полацкая.

ІV: а – 2,5,7,8,10,13, б – 9, в – 4, г – 16, 14, 12, д – 3.

V: 6 – 3 – 2 – 4 – 5 – 7 – 10 – 1 – 9 – 8.

VІ: а – 1, 2, 3, 4, 5, 6, 9, 10, 12, 13, 14, б – 7 7, 8, 11, 15, в – 16.

ІV. Сусветная гісторыя Новага часу

(да канца ХVІІІ ст.)

І. Адкажыце на пытанні:

1. У якой імперыі ў пачатку ХVІ ст. “ніколі не заходзіла сонца”?

2. Хто і калі адкрыў марскі шлях у Індыю?

3. Хто адкрыў новы кантынент і не ведаў гэтага?

4. Хто апісаў “месца, якога няма”?

5. У якой краіне адбылася першая буржуазная рэвалюцыя?

6. Як называецца дзяржаўны лад, заснаваны на неабмежаванай уладзе манарха?

7. Якое стагоддзе называюць эпохай Асветы?

8. Хто быў першым рускім царом?

9. Хто быў першым расійскім імператарам?

10. Якая скульптура Мікеланджэла самая знакамітая (яе вышыня 5,3 м.)?

11. У якой краіне заканадаўчы орган быў самым “доўгім”?

12. Хто здзейсніў першае марское кругасветнае падарожжа?

13. У якім дакуменце ўпершыню было абвешчана: “Людзі нараджаюцца і застаюцца свабоднымі і роўнымі ў правах”?

14. Як называецца песня, якая стала нацыянальным гімнам Францыі?

15. Калумб у сваім дзённіку пісаў: “Я  раблю ўсё магчымае, каб апынуцца там, дзе мне ўдасца яго знайсці”. Што шукаў Калумб?

16. У Англіі іх называлі кавалеры, у Францыі – шэвалье, а як у Расіі?

17. У 1768 г. імператрыца Кацярына ІІ рашылася ў імя вяршэнства навукі на рызыкоўны ўчынак. Поспех даў магчымасць весці барацьбу з вельмі небяспечным захворваннем. Пра што вядзецца гаворка?

18. У якой краіне правіла “Сямібаяршчына”?

19. Пра каго Вальтэр казаў: “Раздушыце гадзіну!”?

20. Які рускі ілжэцар правіў пад імем Пятра ІІІ у Чарнагорыі ў 1767 – 1773 гг.?

21. Па якім адзенні пазнавалі апрычнікаў?

22. Як называўся карабель, які адзіны з тых, што ўдзельнічалі ў вялікім падарожжы Ф. Магелана вакол свету, вярнуўся з гэтага падарожжа?

23. Хто і пры якіх абставінах заявіў “Рэвалюцыя скончана”?

24. Якімі тытуламі надзяліў Пятра І расійскі Сенат у 1721 г.?

25. Што такое хайку?

26. Хто і калі з 200 салдатамі заваяваў імперыю інкаў у Перу?

27. Каго ў 1508 г. папа Юлій ІІ запрасіў размаляваць скляпенне Сіксцінскай капэлы ў Ватыкане?

28. Каго называлі “жэнеўскім папам”?

29.  Якія падзеі ўвайшлі ў гісторыю як “Варфаламееўская ноч”?

30. Каму ў Севільі паставілі помнік з надпісам на п’едэстале “Жывапісцу праўды”?

31. Якая ўлада ў Францыі абвясціла вайну каталіцкай царкве, абвясціла “культ розуму” і ператварэнне храмаў у “храмы розуму”?

32.  Пра каго казалі “імператар французаў”, “рэвалюцыянер на кані”?

33. Чаму ў канчатковым варыянце “Дэкларацыі незалежнасці ЗША 4 ліпеня 1776 г.” адсутнічаў,  першапачаткова падрыхтаваны, 28-мы пункт?

34. За што ў канцы ХVІІ ст. Пятру І дваране плацілі 60 рублёў, купцы – 100 рублёў, сялене – па 2 дзенгі?

35.  Якую таямніцу ахоўвалі кітайцы, хаваючы ад “варвараў” печы “сюаньяа”?

36. Якое значэнне мелі вынікі бітвы 1757 г. пры Плесі?

ІІ. Каму належаць наступныя словы:

1. “Неабходна, каб вера ў Бога была настолькі вялікая, каб чалавек, не вагаючыся, пусціўся ў мора на дошцы, калі ў яго няма карабля! Калі царква сцвярджае, што тое, што нам здаецца белым, ёсць чорнае, - мы павінны адразу ж прызнаць гэта!..”

2. “Дзяржава – гэта я”.

3. “Чалавек народжаны свабодным, а між тым усюды ён у кайданах… Пакуль народ, вымушаны падпарадкоўвацца, падпарадкоўваецца, ён робіць добра, але як толькі, маючы магчымасць скінуць з сябе ярмо, народ скідвае яго, ён робіць яшчэ лепш; таму што народ, вяртаючы сабе сваю свабоду па таму ж праву, па якому яе ў яго аднялі, меў права вярнуць яе сабе…”.

4. “Навучанне без думкі дарэмнае.

Думка без навучання небяспечная”.

5. “А ўсё-ткі яна круціцца!”

6. “Калі б Бога не было, то яго варта было б выдумаць”.

7. “Чалавек нараджаецца свабодным, а між тым паўсюдна ён ў кайданах”.

8. “Аслоў і вучоных – у сярэдзіну!”

9. “Толькі людзі высакароднага паходжання могуць дасягнуць дасканаласці. Беднякі, якія працуюць рукамі і не маюць часу для практыкавання свайго розуму,не здольны на гэта”.

10. “Дарагія браты, як доўга вы спіце… Бярыцеся за справу Божую і выходзьце на барацьбу. Час надышоў!.. Вы не пабаіцеся і сотні тысяч чалавек. Ну дык за справу!”

11. “Дайце мне зарабляць столькі, колькі я магу”.

12. “Май мужнасць карыстацца ўласным розумам!”

13. “Звяры сквапныя, п’явіцы ненажэрныя, што селяніну мы пакідаем? Тое, чаго адабраць не можам, - паветра”.

14. “Парыж варты месы”.

15. “Усякі бунт, пярэчанне і ўпартасць без усялякай літасці маюць быць шыбеніцай  пакараныя”.

ІІІ. Расстаўце падзеі ў храналагічным парадку.

1. Пачатак царавання дынастыі Раманавых у Расіі.

2. Прыняцце Дэкларацыі правоў чалавека і грамадзяніна.

3. Паўночная вайна.

4. Трэці падзел Рэчы Паспалітай.

5. Лівонская вайна.

6. Адкрыццё Амерыкі Калумбам.

7. Прыняцце Іванам Грозным царскага тытулу.

8. Прыняцце Канстытуцыі ЗША.

9. Пачатак Рэфармацыі ў Еўропе.

10. Буржуазная рэвалюцыя ў Англіі.

ІV. Растлумачце паняцці: астралябія, канкістадоры, рэфармацыя, кальвінізм, агарожванні, біржа, гугеноты, інтэлігенцыя, кансерватар, канстытуцыя, класіцызм, ліберал, капіталізм, плантацыя, прагрэс, пратэстантызм, ракако, сёгун, экспансія, тэрор, янычары, цывілізацыя, рэформа, дыктатура, рэлігійная вайна.

V. Растлумачце выразы:

1. “Іспанскае шаленства”.

2. “Кароль-сонца”.

3. “Зорная палата”.

4. “Слаўная рэвалюцыя”

5. “Свабода. Роўнасць. Братэрства”.

6. “Бостанская бойня”.

7. “Бостанскае чаяпіццё”.

8. “Паднябесная краіна”

9. “Масква – трэці Рым”

10. “Варфаламееўская ноч”

VІ. Запоўніце табліцу “Войны Х VІІ - Х VІІІ стст. у Еўропе”:

	Войны
	Галоўныя ўдзельнікі
	Храналагічныя межы
	Прычыны
	Вынікі

	Трыццацігадовая вайна
	
	
	
	

	Вайна за іспанскую спадчыну
	
	
	
	

	Сямігадовая вайна
	
	
	
	

	Першая Паўночная вайна
	
	
	
	

	Другая Паўночная вайна
	
	
	
	


VІІ. Складзіце гістарычныя партрэты наступных гістарычных дзеячаў: Хрыстафор Калумб, Леанарда да Вінчы, Марцін Лютэр,  Ігнасіа Лаёла, Філіп ІІ, Людовіку ХІV, Фрыдрых Вільгельм І, Карл І,  О. Кромвель, Вальтэр, І. С. Бах, М. Рабесп’ер, Бенджамін Франклін, Джордж Вашынгтон, Томас Джэферсан,  Іван ІV Грозны, Ілжэдзміртый І,Міхаіл Фёдаравіч Раманаў, Аляксей Міхайлавіч Раманаў, Пётр І, Карл ХІІ, С. Разін, Е. Пугачоў, Лізавета Пятроўна, Кацярына ІІ, А. Сувораў,  М. В. Ламаносаў, Іэясу Такугава, Сулейман І Пышны.

(Пры падрыхтоўцы выкарыстоўвайце дадатковую літаратуру).

VІІІ. Творчыя пытанні і заданні.

1. Як вядома, дзякуючы Вялікім геаграфічным адкрыццям адбыўся пераварот у свядомасці еўрапейцаў. Развіццю якіх навук садзейнічалі гэтыя адкрыцці? Ці можна гаварыць пра “інтэлектуальны скачок” у гісторыі чалавецтва?

2. Ці згодныя вы са сцвяржэннем “Асвета парадзіла Вялікую французскую рэвалюцыю, рэвалюцыя – нарадзіла Напалеона”? Сваю думку абгрунтуйце.

3. Растлумачце думку “У зарыве крывавага ХVІІ ст. ужо праглядаліся абрысы будучага веку Асветы”.

4. На аснове дадатковай літаратуры падрыхтуйце паведамленне “Тадэвуш Касцюшка – удзельнік Вайны за незалежнасць ЗША”.

5.    Пяцьсот гадоў таму сутыкнуліся два светы з рознымі спосабамі мыслення. Калі карэнныя амерыканцы сузіралі свет, стараючыся жыць у гармоніі з ім, то прышэльцы з Еўропы імкнуліся пакарыць яго.

    Як вы думаеце, чым можна растлумачыць дзіўныя паводзіны абарыгенаў: іх гасціннасць, ветлівасць і шчодрасць? Ці можна пакорлівасць і пасіўнасць жыхароў Новага Свету разглядаць як праяву баязлівасці і бяссілля? Чаму мільёны жыхароў Амерыкі адмовіліся адзначаць 500 – годдзе яе адкрыцця?

6. Ахарактарызуйце дзяржаву, якая аформілася ў выніку пераўтварэнняў Пятра І.

7. Карыстаючыся дадатковай літаратурай, падрыхтуйце паведамленне на тэму “Жанчына ў ісламе”.

8. У пачатку ХVІІ ст. у Японіі да ўлады прыйшоў сёгун Такугава Іэясу. Ён імкнуўся выкарыстоўваць тэхнічныя веды еўрапейцаў, заахвочваў увоз у краіну зброі  і іншых тавараў. Але, з іншага боку, спецыяльным указам была задаронена місіянерская дзейнасць, чыноўнікі абвінавачаныя ў сувязях з іншаземцамі, звальняліся са службы, некаторыя хрысціяне былі пакараны смерцю. Асобнымі ўказамі сёгуна вызнаваць хрысціянства было забаронена. Пачынаючы з 1636 г., японцы пад страхам смерці не павінны былі пакідаць тэрыторыю сваёй каріны, а таксама будаваць вялікія караблі, якія маглі быць выкарыстаны для далёкіх плаванняў. Дзейнасць іншаземных купцоў строга рэгламентавалася ўладамі. Растлумачце прычыны ізаляцыі Японіі. Чаго апасаліся сёгуны Такугава? Ці апраўдана была іх засцярога?

Адказы

І: 1 – Дзяржава Карла V (1519 – 1556), які аб’яднаў землі Габсбургаў і Свяшчэннай Рымскай імперыі, яго дзяржава мела вялікія зямельныя ўладанні ў Амерыцы, 2 – Васка да Гама ў 1498 г., 3 – Хрыстафор Калумб, 4 – Томас Мор, 5 – Нідэрланды, 6 – абсалютызм, 7 - ХVІІІ ст., 8 – Іван ІV Грозны, 9 – Пётр І, 10 – Давід, 11 – Доўгі парламент у Англіі, 12 – Фернан Магелан, 13 – Дэкларацыя правоў чалавека і грамадзяніна (1789 г., Францыя), 14 – рэвалюцыйная песня “Марсельеза”, 15 – золата, 16 – дваране, 17 – імператрыца зрабіла сабе прышчэпку ад воспы, 18 -  у Расіі, 19 – Пра каталіцкую царкву, 20 – Стэфан Малы, 21 – апрычнікі заўсёды насілі чорны каптан і шапкі; у калчана для стрэл было штосьці накшталт мятлы, прымацаванай да палкі, 22 – “Вікторыя”, 23 - Напалеон Банапарт, разганяючы французскі парламент 9 лістапада 1799 г., 24 – “Вялікі”, “Бацька Айчыны”, 25 – японскі верш з трох радкоў, 26 – канкістадор Франсіска Пісара ў 1533 г., 27 – Мікеланджэлу Буанароці, 28 – Жана Кальвіна, 29 – падзеі 24 жніжня 1572 г., калі ў ноч на Святога Варфаламея ў Парыжы католікі ўчынілі рэзню 20 тысячаў дваран-гугенотаў, 30 – Дыега Веласкесу, 31 – якабінская, 32 – пра Напалеона Банапарта, 33 – гэта быў пункт, які асуджаў рабства неграў у паўднёвых калоніях; ЗША да гэтага былі тады не гатовыя, 34 – каб адкупіцца ад забароны насіць бароды, 35 – таямніцу вытворчасці фарфору, паражэнне, нанесенае 800 чалавекамі англічан 60-тысячнай арміі бенгальскага правіцеля, прывяло да адыходу пад уладу Англіі найбагацейшай тэрыторыі Магольскай імперыі.

ІІ: 1 – Ігнасіа Лаёле, 2- Людовіку ХІV, 3- Ж.-Ж. Русо, 4 – Канфуцыю, 5 - Галілео Галілею, 6 – Вальтэру, 7 – Ж.-Ж. Русо, 8 – Напалеону Банапарту, 9 – Ларэнцу Медычы,  10 - Т. Мюнцэру, 11 – Якаб Фугер, банкір, 12 – Імануілу Канту, 13 – А. М. Радзішчаву, 14 - Генрыху ХІV, 15 – з указу Пятра І.

ІІІ: 6 – 9 – 7 – 5 – 1 – 10 – 3 – 8 – 2 – 4.

V.: 1 – трагедыя рэзні ў Антверпене, якую ўчынілі іспанцы пад час падаўлення паўстання 1572 г., 2 – так называлі прыдворныя французскага караля Людовіка ХІV, 3 – каралеўскі суд у Англіі, 4 – падзеі дзяржаўнага перавароту 1688 – 1689 гг. у Англіі, 5 – галоўны лозунг Вялікай Французскай рэвалюцыі, 6 – падзеі 1770 г. у Бостане, якія папярэднічалі Вайне за незалежнасць калоній Паўночнай Амерыкі, 7 – падзеі 1773 г. у Бостане, якія паслужылі штуршком да Вайны за незалежнасць калоній Паўночнай Амерыкі, 8 – Кітай, 9 - тэорыя, якая сцвярджае, што Расія і яе сталіца з’яўляюцца спадкаемцамі Рыма і Канстанцінопаля, 10 – крывавая рызня, з-за падзеяў знішчэння католікамі гугенотаў у Парыжы ў ноч на Святога Варфаламея 24 жніжня 1572 г.

V. Гісторыя Беларусі Новага часу

(да канца ХVІІІ ст.)

І. Адкажыце на пытанні:

1. На якія адміністрацыйныя адзінкі падзяляліся ваяводствы ў ВКЛ у ХV – ХVІІІ стст.?

2. Як называлі сябе беларусы ў заходняй частцы Беларусі ў ХVІ – ХVІІІ стст.?

3. Як называўся саслоўна-прадстаўнічы орган у ВКЛ?

4. Чаму Полацк і Віцебск у складзе ВКЛ мелі асаблівае становішча і валодалі прывілеямі?

5. Якое перамір’е паклала канец Лівонскай вайне паміж Маскоўскай дзяржавай і Рэччу Паспалітай?

6. Пра што ідзець гаворка ў дакуменце, прыведзеным ніжэй у заданні VІ.3?

7. Які час уваўшоў у гісторыю Беларусі як “разбуральнае стагоддзе”?

8. Які сойм Рэчы Паспалітай увайшоў у гісторыю як “Вялікі сойм”?

9. “Калі і дзе прайшла “чорная працэсія”?

10. Калі і кім на землі ВКЛ быў запрошаны Ордэн Езуітаў?

ІІ. Запоўніце табліцу “Асноўныя пасады ў мясцовым кіраванні ВКЛ і функцыі асоб, якія іх займалі”.

	Пасада
	Што рабіў

	?
	кіраваў адміністрацыяй ваяводства

	Кашталян
	?

	?
	вёў справаводства ў канцылярыі ваяводства, замяшчаў ваяводу

	Ключнік
	?

	?
	наглядаў за ляснымі ўгоддзямі

	Стайнік
	?

	?
	кіраваў адміністрацыяй павета


ІІІ. Растлумачце паняцці: паспалітае рушанне, шляхта, валока, гуманізм, лаўнік, паншчына, талерантнасць, стараста, унія, талер, харугва, пенязь, піяры, госці, барока, дысідэнты, клерыкалізацыя, пакта канвента, партачы, “ліберум вета”, юрыдыкі, шышы, соймік, Інфлянты, магістрат, морг.

ІV. Расстаўце ў храналагічнай паслядоўнасці.

1. Прыняцце Канстытуцыі Рэчы Паспалітай.

2. Выданне Сымонам Будным “Катэхізісу” ў Нясвіжскай друкарні.

3. Пастанова сойма Рэчы Паспалітай пра ўраўнанне ў правах католікаў і пратэстантаў.

4. Пачатак кнігадрукавання Ф. Скарыны.

5. Прыняцце “Уставы на валокі”.

6. Зацвярджэнне ІІІ Статута ВКЛ.

7. Трэці падзел Рэчы Паспалітай.

8. Лівонская вайна.

9. Атрыманне Менскам магдэбургскага права.

10. Люблінская вунія.

V. Пазнайце гістарычную асобу.

1. Вялікі гетман літоўскі, выдатны палкаводзец ВКЛ канца ХV – пачатку ХVІ ст. Пераможца маскоўскага войска пад Оршай у 1514 г.

2. Палітычны і грамадскі дзеяч ВКЛ, канцлер, гетман, адзін з арганізатараў Трыбунала ВКЛ  і складальнікаў Статута ВКЛ 1588 г. Адзін з кіраўнікоў інтэрвенцыі ВКЛ і Польшчы  ў Расію на пачатку ХVІІ ст. Жорстка пакараў забойцаў І. Кунцэвіча.

3. Выдатны дзеяч праваслаўя ХVІІ ст., змагар за аднаўленне праваслаўнай царквы ў Рэчы Паспалітай, першы кіеўскі мітрапаліт адноўленай праваслаўнай царквы, заснавальнік Кіева-Магілянскай праваслаўнай калегіі.

4. Дзяржаўны, палітычны і царкоўны дзеячВКЛ і Рэчы Паспалітай другой паловы ХVІ – пачатку ХVІІ ст., епіскап, ідэолаг і адзін з арганізатараў Берасцейскай царкоўнай уніі 1596 г., пісьменнік-палеміст, свецкае імя – Адам Львовіч.

5. Вядомы царкоўна-рэлігійны, грамадскі, палітычны дзеяч Рэчы Паспалітай, езуіт, першы рэктар Віленскай езуіцкай акадэміі, ініцыятар і прапагандыст Берасцейскай царкоўнай уніі 1596 г.

6. Беларускі асветнік ХVІІ ст., заснавальнік друкарні ў Куцеінскім манастыры пад Оршай.

7. Дзяржаўны дзеяч ВКЛ ХVІІ ст., дыпламат, пісьменнік; у сваім “Дыярушы” апісаў падзеі грамадска-палітычнага жыцця Рэчы Паспалітай за 1630 – 1654 гг.

8. Выдатны жывапісец і гравёр, які працаваў у Нясвіжскім замку Радзівілаў; для галоўнага альара Нясвіжскага касцёла напісаў карціну “Тайная вячэра”, пісаў фрэскі, партрэты Радзівілаў, дэкарацыі для Нясвіжскага камедыёграфа, узоры габеленаў, што ткаліся на мануфактурах у Карэлічах, Нясвіжы, Міры.

9. Беларускі разьбяр па дрэву, майстар “беларускай рэзі”, кіраваў арцелямі 20 беларускіх майстроў, якія афармлялі царскі палац у Каломне і Маскоўскім крамлі; гэта спрыяла развіццю мастацкай разьбы ў Расі.

10. Грамадска-палітычны дзеяч ВКЛ, дыпламат, падтрымліваў Канстытуцыю Рэчы Паспалітай 3 мая 1791 г. Кампазітар, аўтар больш за 200 музычных твораў, у тым ліку паланеза ля-мінор “Развітанне з Радзімай”.Актыўны ўдзельнік паўстання Т. Касцюшкі ў 1794 г. Яго сядзібу ў Залессі каля Смаргоні (Гродзенская вобл.) называлі “Паўночныя Афіны”. У 1811 г. прапанаваў расійскаму імператару Аляксандру І праект утварэння ВКЛ у складзе Расійскай імперыі, які застаўся нерэалізаваным. У Маладзечне яму пастаўлены помнік.

11. Вядомы прадстаўнік магнацкага роду, дзяржаўны і ваенны дзеяч ВКЛ, з сярэдзіны 50-х гг. ХVІ ст. з’яўляўся фактычным кіраўніком і лідарам Рэфармацыі ў ВКЛ. Блізкі сябар вялікага князя літоўскага Жыгімонта Аўгуста. Займаў розныя пасады (у тым ліку канцлера земскага, віленскага ваяводы і інш.). Ініцыятар пратэктарату ВКЛ над Лівоніяй, праціўнік Люблінскай уніі з Польшчай, ініцыятар судова-адміністрацыйнай рэформы, кіраўнік камісіі па падрыхтоўцы “Уставы на валокі” (1557 г.) – важнейшай аграрнай рэформы ў ВКЛ.

12. Буйнейшы прадстаўнік магнацкага роду, дзяржаўны і ваенны дзяяч ВКЛ, мецэнат, пісьменнік. Сын Мікааля Радзівіла Чорнага. Заклаў аснову для славы і росквіту Нясвіжа. Фінансаваў выданне першай падрабязнай карты ВКЛ (каля 1603 г.). Здзейсніў паломніцтва ў Палесціну, наведаў Егіпет,дзе занатаваў яго гістарычныя і культурныя помнікі. З пратэстанцтва перайшоў у каталіцызм. Сам сабе прыдумаў эпітафію на помнік у езуіцкім касцёле: “Перад тварам смерці кожны не рыцар, а вандроўнік”.

13. Належаў да біржанска-дубінскай лініі роду Радзівілаў. Атрымаў хатнюю адукацыю. Вядомы як дзяржаўны і ваенны дзеяч. Яго сястра была жонкай вялікага князя Жыгімонта ІІ Аўгуста. Стрыечны брат Мікалая Радзівіла Чорнага. Вызнаваў кальвінізм і ўзначальваў пратэстантаў у княстве.

14. Дзяржаўны дзеяч ВКЛ. Займаў шэраг пасадаў мясцовага і вышэйшага кіравання. У 1579 г. стаў канцлерам краіны. Неаднаразова ездзіў паслом у Маскву. Удзельнічаў у Лівонскай вайне. Уваходзіў у склад дэлегацыі ад Княства на Люблінскі сойм. Завяшчаў пасля сваёй смерці вызваліць усіх сваіх падданых ад прыгоннай залежнасці.

15. Каралева польская і вялікая княгіня літоўская, другая жонка Жыгімонта І Старога. Павялічыла зямельныя ўладанні дынастыі Ягелонаў, абараняла дзяржаўныя землі ад незаконнага прысваення іх феадаламі, садзейнічала перасяленню польскіх шляхціцаў у ВКЛ, умацоўвала пазіцыі каталіцкай царквы. У 1556 г. выехала на радзіму ў Італію.

VІ. Назавіце гістарычныя крыніцы, у якіх гаворыцца:

1. “А пісар земскі павінен па-руску літарамі і словамі рускімі ўсе дакументы, выпіскі і позвы пісаць, а не іншай мовай і словамі…”.

2. “…Каралеўства Польскае і Вялікае Княства Літоўскае ўяўляюць сабою ўжо адзінае непадзельнае цела, а таксама не асобныя, а агульную Рэч Паспалітую, якая аб’ядналася і злілася ў адзіны народ з дзвюх дзяржаў і народаў…”.

3. “Жаль жа мне, беднай, жаль жа няшчаснай! Ах, зусіх бакоў з маёмасцю абрабаванай! Жаль жа мне, на ганьбу свету з шатаў абадранай! Бяда мне, нязносным цяжарам прыгнечанай! Рукі ў кайданах, ярмо на шыі, путы на нагах, ланцуг на клубах, меч над галавою двувостры… Бяда ў гарадах і вёсках, бяда ў палях і дубровах, бяда ў гарах і прорвах зямных…”

4. “…Витаем тя, православный  царю, праведное солнце,
Здавна бовем прагнули тебе души наши и сердце…”

VІІ.  Напішыце:

1. Ліст родным ад імя жаўнера, які абараняў Полацк у 1563 г.

2. Прывілей вялікага князя літоўскага на магдэбургскае права ўмоўнага горада ХVІ ст.

3. Успамін аб ўдзеле ў адным з павятовых соймікаў   ХVІ ці ХVІІ стст.

4. Ліст ад імя пасла  “нямога” сому 1793 г.

5. Успаміны ад імя ўдзельніка Лоеўскай бітвы 1649 г.

VІІІ.  Каму належаць словы:

1. “Галоўнай мэтай законаў ва ўсім свеце з’яўляецца падтрыманне ў шграмадстве такога становішча, каб кожны мог захоўваць у непарушнасці добрае імя, здароўе і маёмасць і не цярпець з боку іншых ніякай шкоды.”

2. “Хіба можна назваць хрысціянскім тое грамадства, дзе людзі валодаюць нявольнікамі?”

3. “Я пастаўлены цараваць над людзьмі, а не над іх сумленнем”.

4. “Польска квітнет лацінаю, а Літва – русчызнаю…”

5. “Чалавек – тварэц бога, а бог – стварэнне чалавека.”

ІХ. Запоўніце табліцу “Войны Х VІІ - Х VІІІ стст.”:

	Войны
	Галоўныя ўдзельнікі
	Храналагічныя межы
	Прычыны
	Вынікі

	Лівонская вайна
	
	
	
	

	Вайна Рэчы Паспалітай са Швецыяй
	
	
	
	

	Інтэрвенцыя супраць Расійскай дзяржавы
	
	
	
	

	Смаленская вайна
	
	
	
	

	Першая Паўночная вайна
	
	
	
	

	Казацка-сялянская вайна
	
	
	
	

	Вайна  Расіі з Рэччу Паспалітай (“крывавы патоп”)
	
	
	
	

	Другая Паўночная вайна
	
	
	
	

	Вайна за “Польскую спадчыну”
	
	
	
	


Адказы: 

І. 1 – паветы, 2 – ліцвіны, 3 – сойм, 4 – Віцебская і Полацкая землі ўвайшлі ў склад ВКЛ дабраахвотна на федэратыўных пачатках, 5 – Ям-Запольскае перамір’е 1582 г., 6 – пра прыгнечаную праваслаўную царкву, 7 – войны сярэдзіны Х VІІ -  першай чвэрці ХVІІІ стст, 8 – сойм 1788 – 1792 гг., 9 – гэта дэманстрацыя прадстаўнікоў 141 горада Рэчы Паспалітай на сойме 1788 – 1792 гг., апранутых у чорнае адзенне, з петыцыяй аб прадастаўленні мяшчанам правоў набыцця маёмасці ва ўласнасць, займаць дзяржаўныя пасады, выбіраць паслоў на соймы, 10 – віленскім біскупам Валяр’янам Пратасевічам у ВКЛ былі запрошаны першыя 13 езуітаў.

ІІ. 

	Пасада
	Што рабіў

	Ваявода
	кіраваў адміністрацыяй ваяводства

	Кашталян
	кіраваў вайсковымі сіламі ваяводства, быў намеснікам ваяводы

	Падваявода
	вёў справаводства ў канцылярыі ваяводства, замяшчаў ваяводу

	Ключнік
	наглядаў за зборам падаткаў і выкананнем павіннасцей

	Ляснічы
	наглядаў за ляснымі ўгоддзямі

	Стайнік
	загадваў ваяводскай стайняй

	Староста
	кіраваў адміністрацыяй павета


ІV. 9 – 4 – 5 – 8 – 2 – 10 – 6 – 3 – 1 – 7 .

V. 1 – Канстанцін Іванавіч Астрожскі, 2 – Леў Сапега, 3 – Пётр Магіла, 4 – Іпацій Пацей, 5 – Пётр Скарга (Павенскі), 6 – Спірыдон Собаль, 7 – Піліп Абуховіч, 8 – Ксаверы Дамінік Гескі, 9 – старац Арсеній, 10 – Міхал Клеафас Агінскі, 11 – Мікалай Радзівіл Чорны, 12 – Мікалай Радзівіл Сіротка, 13 – Мікалай Радзівіл Руды,  14 - Астафій Багданавіч Валовіч, 15 – Бона Сфорца (1494 – 1557 гг.)

VІ. 1 – Статут ВКЛ 1588 г., 2 – пастанова Люблінскага сойма ад 1 ліпеня 1569 г., 3 – “Трэнас” Мялеція Сматрыцкага, 4 – верш Сімяона Полацкага з нагоды ўзяцця Полацка пад час вайны 1654 – 1667 гг.

VІІІ.  1 – Льву Сапегу, 2 – Якубу з Калінаўкі, 3 – Стэфану Баторыю, 4 – Яну Пашкевічу, 5 – Казіміру Лышчынскаму.

VІ. Сусветная гісторыя Новага часу (ХІХ – пачатку ХХ стст.)

І. Вызначце правільныя варыянты адказаў:

1. Хто быў першым каралём аб’яднанага Італьянскага каралеўства?

а) Віктар Эмануіл ІІ; б) Карл Альберт; в) Эмануіл ІІ; г) Альберт І.

2. У 1875 г. Францыя стала:

а) манархіяй; б) прэзідэнцкай рэспублікай; в) парламентскай рэспублікай; г) заставалася імперыяй.

3. Аўстра-Венгрыя была:

а) дуалістычнай манархіяй; б) федэратыўнай дзяржавай; в) унітарнай дзяржавай; г) канфедэрацыяй.

4. Прэзідэнт ЗША, які абвясціў: “Амерыка для амерыканцаў!”:

а) Лінкольн; б) Трэмэн; в) Мэдысан; г) Манро.

5. Клод Манэ – вядомы мастак: а) рэаліст; б) рамантык; в) імпрэсіяніст; г) сімваліст.

6. Вядучай марской дзяржавай свету ў ХІХ ст. была:

а) Францыя; б)Велікабрытанія; в) Расія; г) Японія.

7. Прамысловы пераварот у Францыі завяршыўся ў: а) 1850-х гг; б) 1860-х гг; в) 1870-х гг.; г) 1880-х гг.

8. Вядучай індыйскай нацыянальнай партыяй у др. п.  ХІХ ст. быў:

а) Індыйскі Дэмакратычны Кангрэс; б) Індыйскі Нацыянальны Кангрэс; в) Індыйскі Народны Фронт; г) Індыйскі Нацыянальны Фронт.

9. У адносінах да еўрапейскіх дзяржаў Кітай быў: а) калоніяй; б) паўкалоніяй; в) раўнапраўным партнёрам; г) метраполіяй.

10. Адзінай славянскай дзяржавай, якая ў пачатку ХІХ ст. захоўвала незалежнасць і валодала іншымі землямі была:

а) Сербія; б) Польшча; в) Балгарыя; г) Расія.

11. Японія пасля 1889 г. была: а) сёгунатам; б) рэспублікай; в) канстытуцыйнай манархіяй; г) неабмежаванай манархіяй.

12. “Іхэтуанямі” ў Кітаі называлі: а) “баксёраў”; б) “танцораў” в) імператараў, г) воінаў.

ІІ. Дайце адказы на пытанні і рашыце заданні:

1. У 1892 годзе барон П’ер дэ Кубертэн прапанаваў успомніць добра забытае старое. Праз чатыры гады 80 тысяч гледачоў сабраліся ў старажытнай сталіцы, каб убачыць гэтыя  прадстаўленні. Што гэта за прадстаўленні? 

2. Прааналізуйце дадзеныя статыстыкі і адкажыце на пытанне:

· У  1830 г. колькасць фабрык і заводаў у Расіі складала 5453. На іх працавала каля 254 тысяч чалавек.

· У  1860 г. колькасць фабрык дасягнула 15338, а колькасць рабочых – 565 тысяч.

· У  1838 г. даўжыня чыгунак у Расіі складала 27 км., а ў 1860 г. – 1626 км.

· У  1830-х гг. У Расію ўвозілася каля 4 тыся машын, а ў 1850-х гг. – каля 48 тысяч.

Аб якіх працэсах  у развіцці эканомікі можна зрабіць вывад на аснове гэтых дадзеных? 

3.  У 1852 г. у Парыжы можна было пачуць: “Калі не жадаеш уступаць у спрэчкі, табе патрэбна ісці ў краму “Бон маршэ”. Чым жа гэтая крама адрознівалася ад астатніх? 

4. Кароль на чале Прусіі, Прусія на чале Германіі, Германія на чале свету”. Назавіце арганізацыю з гэтым лозунгам. 

5. У ЗША гавораць: “Слон і асёл ядуць з аднаго карыта”. Пра што ідзець гаворка? 

6. Аб якім сражэнні  складзена гэтае данясенне: “Спяшаюся дакласці аб  адбыўшымся сражэнні. Перамога на моры бліскучая, пра яе будуць гаварыць нашчадкі. Мы яшчэ раз даказалі, што валодаем самым моцным флотам у свеце. Эскадра праціўніка разбіта і звернута ва ўцёкі. Наш адмірал Нэльсан загінуў у гэтым баі”? Гэтае сражэнне мела фатальнае значэнне на моры для пераможанага боку. 

7.  Як называецца найбуйнейшы ў ЗША мастацкі збор, створаны групай мастакоў і грамадскіх дзеячаў у Нью-Йорку ў 1870 г.? Цяпер у ім захоўваецца каля 3 млн. твораў сусветнага мастацтва. 

8. У другой чвэрці ХІХ ст. у англійскіх газетах з’явіліся такія сцвярджэнні: “Птушкі будуць забітыя дымам, у кароў скісне і сапсуецца малако, коні павыміраюць, пасевы фермераў будуць выпалены іскаркамі, паветра будзе атручана, іншы скот павымрэ ад страху…”. Супраць чаго выступалі газеты? 

9*. Ці існавала сувязь паміж Асветай ХУІІІ ст. і буржуазнымі рэвалюцыямі? Калі так, то якая?

10*. Вызначце кола праблем, звязаных са станам вырашэння нацыянальнага пытання ў міжнародных адносінах у ХІХ – пачатку ХХ стст.

11*. Ці можна, на вашу думку, праводзіць гістарычную паралель паміж адменай рабства ў ЗША і адменай прыгоннага права ў Расіі і чаму?

12*. Вызначце, у чым заключалася гістарычная абумоўленасць паміж датамі ў гісторыі Расіі:

а) 1812 і 1825 гг;

б) 1861, 1905 і 1917 гг.

13*. Дакажыце або абвергніце думку аб тым, што мадэрнізацыя заходнееўрапейскіх краін праходзіла за кошт рабавання імі сваіх калоній.

14*. У 1822 г. А. С. Пушкін пісаў, што “палітычная наша свабода непарыўна звязана з вызваленнем сялян”. Як вы думаеце, ці ёсць сувязь паміж асабістай свабодай сялян і палітычнай свабодай у грамадстве?

(Заўвага: заданні, пазначаныя зорачкай, не маюць адназначных адказаў, патрабуюць аргументацыі і носяць творчы характар).

IIІ. Расстаўце падзеі ў храналагічнай паслядоўнасці:

а) Мексіканская рэвалюцыя; 

б) абвяшчэнне Германскай імперыі; 

в) паход Напалеона ў Расію; 

г) Грамадзянская вайна ў ЗША; 

д) Венскі кангрэс; 

е) Тайпінскае паўстанне ў Кітаі; 

ё) Вайна за незалежнасць іспанскіх калоній Лацінскай Амерыкі; 

ж) “Крывавая нядзеля” ў Расіі;

з) Утварэнне ІІ Інтэрнацыяналу; 

і) Англа-бургская вайна. 

ІV. Вызначце паняцці: манаполія, пратэктарат, абсалютная манархія, буржуазная дэмакратыя, разначынцы, цэнзура, прамысловы пераварот, “ар нуво”, “перасоўнікі”, “Мэйдзі”.

V. Назавіце гістарычную асобу:


1. Народны герой Італіі, якому належаць наступныя  словы: “Я магу з гонарам сказаць: “Я быў і застаюся рэспубліканцам. Я прывык падпарадкоўваць свае палітычныя перакананні мэце аб’яднання Італіі, якім бы шляхам яно не адбывалася”. 

2. Яго цараванне пачалося ў 1894 г. з жудаснай трагедыі. У час пышнай каранацыі, якая праходзіла на Хадынскім Полі ў Маскве, загінула больш за тысячу чалавек… 

3. Індыйскі паэт і пісьменнік, патрыёт, актыўны прыхільнік рэформ і развіцця індыйскай культуры. Першы лаўрэат Нобелеўскай прэміі на Азіяцкім кантыненце.

4. Аўтар словаў: “Адзінства Германіі здзейсніцца не пры дапамозе прамоў і шляхам галасавання, але пры дапамозе жалеза і крыві”.

5.  Браты, якія вынайшлі ў 1895 г. г. зв. “рухомыя фатаграфіі”. 

6. Сусветнавядомы англійскі пісьменнік, стваральнік новага гістарычнага раману, аўтар кнігі “Айвенга”. 

7.  Мастак-рамантык, які ўвекавечыў Ліпеньскую рэвалюцыю 1830 г. у Францыі карцінай “Свабода, якая вядзе народ”.

8.  Прэзідэнт ЗША, які адмяніў рабства, аднавіў адзінства краіны ў Грамадзянскай вайне і быў забіты тэрарыстам. 

9. Нацыянальны герой Лацінскай Амерыкі, стваральнік яе дзяржаўнасці. Аўтар слоў: “Мяне падазраюць у тым, што я імкнуўся да ўстанаўлення тыраніі. Але калі лёс дзяржавы залежыць  ад  аднаго чалавека, то такая дзяржава не мае правва на існаванне і ў рэшце рэшт згіне”. Яго імя носяць у сваіх назвах дзве дзяржавы і грашовая адзінка. 

10. ХІХ ст. можна назваць эпохай гэтай жанчыны. Гэтая каралева пражыла 82 гады, з якіх 64 царавала. Хто яна? 

11. Захапіўшы некалькі калоній, гэты прэзідэнт ЗША абвясціў: “Гавары мякка, а ў руках трымай вялікую дубіну”. 

12. Знакаміты кітайскі рэвалюцыянер, заснавальнік партыі Гаміньдан, аўтар  праграмы “трох прынцыпаў”. 

13. За сваё жыццё ён пераадолеў адлегласць роўную 90 тыс. км. (г. зн., два разы абагнуў зямны шар) Прайшоў больш, чым Ганібал, Цэзар, Александр Македонскі і Напалеон разам узятыя. Хто гэта? 

14. Вядомы англійскі фабрыкант і мецэнат. Прапанаваў стварыць для беспрацоўных пасёлкі, дзе будуць разам жыць і працаваць без гаспод. У 1825 г. ён набыў у ЗША, непадалёк Вялікіх азёр пасёлак, які назваў “Новая Гармонія”. Праіснавала гэтая абшчына нядоўга. Ён жа страціў амаль што ўсё сваю маёмасць. 

15. Нацыянальная гераіня Індыі. Княгіня. Была адным  з правадыроў антыкаланіяльнага паўстання 1857 – 1859 гг. Загінула ў 20 год. 

VІ. “Гістарычныя дыяменты”. З якімі падзеямі звязаны наступныя выразы:

а) “рэвалюцыянер на троне”; б) “вайна нажоў”; в) “бітва народаў”; г) “рэстаўрацыя Бурбонаў”; д) “палёт арла”; е) “сто дзён”; “ё) “Свяшчэнны саюз” ж) “тры слаўныя дні”; з) “майстэрня свету”; і) “гнілыя мястэчкі”; к) “народная хартыя”; л) “пяць дзён Мілана”.

З якім кантынентам і  якой паловай якога стагоддзя звязаны гэтыя падзеі? 

Адказы:

І:1-а; 2-в; 3–а; 4-г; 5-в; 6-б; 7-г; 8-б; 9-б; 10-г; 11-в; 12-а.

ІІ: 1 - пасля доўгага забыцця, у 1896 годзе ў Афінах аднавіліся Алімпійскія гульні ; 2 - аб прамысловым перавароце ў Расіі; 3 -  раней ў лаўках не было цвёрдых цэн на тавары, прадавец і пакупнік павінны былі дамаўляцца; цэны на адзін і той жа тавар залежалі ад кожнага асобнага пакупніка;  упершыню ў гэтай краме былі ўсталяваны цвёрдыя цэны;  4 - Пангерманскі саюз; 5 - слон – эмблема рэспубліканскай партыі, асёл – дэмакратычнай; гэтыя партыі час ад часу мяняюцца ва ўладзе; 6 - Трафальгарскае сражэнне 1805 г.; 7 - Метраполітэн-музей; 8 – супраць паравозаў.

ІІ:  ё-в-д-е-г-б-з-і-ж-а.

ІV: 1 – Дж. Гарыбальдзі; 2 – Мікалай ІІ; 3 – Рабіндранат Тагор; 4 - О. фон Бісмарк; 5 - Луі і Агюст Люм’еры; 6 - Вальтэр Скот; 7 - Э. Дэлакруа; 8 - А. Лінкальн; 9 - Сімон Балівар; 10 – Каралева Велікабрытаніі Вікторыя; 11 - Тэадор Рузвельт; 12 - Сунь Ятсен; 13 - Сімон Балівар; 14 – Роберт Оўэн; 15 - Лакшмі Бай.

V: а – абвяшчэнне Напалеона імператарам “па воле народу”; б – паўстанне ў Іспаніі супраць французскай акупацыі, якое прыняла форму партызанскай вайны; в – трохдзённае сражэнне ў 1813 г. пад Лейпцыгам паміж напалеонаўскай арміяй і арміяй антыфранцузскай кааліцыі; г – аднаўленне манархіі ў Францыі пасля звяржэння Напалеона І; д – уцёкі Напалеона з вострава Эльба, папытка аднаўлення яго ўлады; е – перыяд, на працыгу якога Напалеону ўдалося пратрымаць уладу пасля пабегу з вострава Эльба; ё – саюз манархаў Еўропы, створаны для барацьбы з рэвалюцыйным рухам “у імя рэлігіі”; ж – перыяд з 26 па 29 ліпеня 1830 г., на працягу якога ў Францыі адбылася буржуазная рэвалюцыя; з – такую назву атрымала Англія, дзякуючы прамысловаму развіццю і вытворчасці 45% усёй сусветнай прамысловай прадукцыі да 1840 г.; і – выбарчыя акругі ў Англіі, якія абязлюдзелі, але працягвалі накіроўваць дэпутатаў у парламент; к – праграма рэформ у Англіі, якая складалася з шасці патрабаванняў і атрымаўшая вялікую папулярнасць у народзе; л – за пяць дзён у сакавіку 1848 г. італьянцам удалося выгнаць з краіны аўстрыйцаў, што падштурхнула іншыя гарады да рэвалюцыйнай барацьбы. З Еўропай першай паловы ХІХ ст.

VІІ. Гісторыя Беларусі Новага часу (ХІХ – пачатак ХХ стст.)

І. Выканайце заданні і адкажыце на пытанні:

1. Узгадайце “круглыя” (кратныя сотням) даты па гісторыі Беларусі, якія можна б было святкаваць у 1709 г.  
2.  Складзіце разгорнуты план па пытаннях:

а) змены, якія адбыліся ў гарадах Беларусі ў др. п. ХІХ – пачатку ХХ ст.;

б) асноўныя напрамкі грамадскага-палітычнага руху ў ХІХ – пачатку ХХ ст.;

в) паўстанне 1863-1864 гг. 

3. Што такое “план Агінскага” і што ён азначае? 

4. Хто такі Я. П. Кульнёў? 

5. Як звалі гераіню вайны 1812 г., першую ў Расіі жанчыну-афіцэра? 

6. У гэтым сражэнні Напалеон страціў больш 20 тыс. чалавек, пасля чаго адступленне арміі Напалеона ператварылася ў панічныя ўцёкі. 

7. Якое саслоўе “адзначыў” Аляксандр І за ўклад у перамогу над Напалеонам у маніфесце ад 30 жніўня 1814 г., сказаўшы: “..., верны нам народ, няхай атрымаюць узнагароду сваю ад Бога”? 

8. Чыім лозунгам былі словы, прыведзеныя ў наступным урыўку песні:

“Не возьмем мы хцівасць ва ўжытак –

Прэч сквапнасць, пыхі насенне!

Наш самы высокі набытак:

Айчына, навука, сумленне!”? 

9. Пра каго вядзецца гаворка: “Ураджэнец Наваградскага павета. У 14 гадоў паступіў на фізіка-матэматычны факультэт Віленскага універсітэта. Пасля ўдзелу ў паўстанні 1830-1831 гг. выехаў за мяжу, з 1838 г. жыў у чылі. Тут ён арганізаваў шырокае вывучэнне геалогіі і мінералогіі, наладзіўшы шэраг экспедыцый у горы Анды. У Чылі ім быў створаны этнаграфічны музей, падрыхтаваны праект арганізацыі школьнага навучання, напісаны падручнікі па фізіцы і мінералогіі. Доўгі час займаў пасаду рэктара універсітэта ў Сант’яга. У сталіцы Чылі яму пастаўлены помнік пад назвай “вялікі асветнік”. Чылійскі ўрад аб’явіў яго нацыянальным героем.”? 

10. Хто быў аўтарам праекта і ўдзельнікам будаўніцтва Бабруйскай крэпасці? Ураджэнец Беларусі, капітан рускай арміі, ваенны інжынер, гісторык і археолаг. 

11. Другой па колькасці часткай сельскага насельніцтва Беларусі ў першай палове ХІХ ст. былі... 

12. Як называлася тайнае таварыства, арганізаванае Ф. Савічам у 1836 г. умедыка-хірургічнай акадэміі Вільні? 

13. Полацкі царкоўны сабор у 1839 г. абвясціў... 

14. Дзе і калі былі створаны першыя ў Беларусі фабрыкі? Каму яны належылі?

15. У 1851 г. быў ліквідаваны знакаміты будынак  у Мінску, які напамінаў пра падзею 1499 г., у сувязі з чым Мікалай І наклаў наступную рэзалюцыю: “Зламаць, а варту перавесці ў будынак прысутных месцаў”.  Гэты будынак быў адноўлены ў 2004 г. Што гэта за будынак? 

16. Дзе  і калі быў пушчаны на ваду першы ў Беларусі параход? 

17.  У другой палове ХІХ ст.  больш паловы ўсіх зямель належала ...

18. Большасць насельніцтва гарадоў Беларусі ў ХІХ ст. па нацыянальнасці складалі ... 

19.  Калі была створана першая ў Беларусі чыгунка? 

20.  Як звяртаўся да сваіх чытачоў Яська гаспадар з-пад Вільні? 

21. Які прыкладна працэнт сярод удзельнікаў паўстання  1863-1864 гг. складалі сяляне? 

22. Каго Аляксандр Герцэн называў “вешальнікам” і “людаедам”? 

23. Пазнаёміўшыся  з урыўкам з дакумента, адкажыце, да якога напрамку ў грамадска-палітычнай думцы адносяцца наступныя словы: “…існуе вялікая патрэба ведаць Заходнюю Расію па-руску… і ўводзіць у гэта веданне і разуменне мільён… простых маларусаў, беларусаў і літвінаў… Называючы гэту  краінай Заходняй Расіяй, мы, відавочна, глядзім на яе з сярэдзіннай часткі рускай дзяржавы… а калі адтуль глядзець на захад, то… можна без вялікай памылкі назваць Заходняй Расіяй не толькі Беларусь, але і Украіну, і Літву”. 

24. Раскрыйце прычынна-выніковую сувязь паміж наступнымі  гістарычнымі з'явамі:
сялянская рэформа 1861 г. —> першая расійская буржуазна-дэмакратычная рэвалюцыя —> сталыпінская аграрная рэформа.

25. Вызначце правільныя сцвярджэнні:

а) ужо ў першай палове ХІХ ст. у Беларусі завяршыўся прамысловы пераварот; б) Да канца 1870-х гг. у Беларусі захоўвалася ваеннае становішча, уведзенае ў сувязі з паўстаннем 1863-1864 гг.;  в) маёнткі шляхціцаў – ўдзельнікаў паўстання пад кіраўніцтвам Каліноўскага перадаваліся беларускім сялянам; г) буржуазныя рэформы 60-70-х гг. ХІХ ст. на тэрыторыі Беларусі праводзіліся са спазненнем і абмежаваннямі; д) пад кіраўніцтвам Напалеона на тэрыторыі Беларусі былі праведзены глыбокія буржуазныя пераўтварэнні;  е) яўрэям было забаронена сяліцца і набываць зямлю ў сельскай мясцовасці; ё) адной з галоўных прычын таго, што большасць насельніцтва беларускіх гарадоў складалі яўрэі, стала мяжа яўрэйскай аселасці, уведзеная расійскім урадам; ж) лідэрам ліберальна-дэмакратычнага накірунку ў заходнерусізме быў ураджэнец Гродзенскай губерні М. В. Каяловіч;  з) прыхільнікі заходнерусізму лічылі немагчымым самастойнае дзяржаўнае і палітычнае развіццё беларускага этнасу;  і) у сярэдзіне 1870-х гг. на змену пакаленню шляхецкіх рэвалюцыянераў прыйшлі сацыял-дэмакраты; к)  з мэтай прапаганды сацыялістычных ідэй народнікі выкарыстоўвалі тактыку “хаджэння ў народ”; л) у ХІХ ст. інтэлігенцыі Беларусі прыйшлося ствараць новую літаратурную мову;  м) новая беларуская літаратурная мова складвалася на аснове старабеларускай мовы, якая выкарыстоўвалася ў якасці дзяржаўнай у ВКЛ; о) легальныя беларускамоўныя выданні з’явіліся ў пачатку ХХ ст.; п) першай газетай на беларускай мове была “Наша ніва”; р)  самай вялікай плынню веруючых ў Беларусі ў канцы ХІХ ст. былі уніяты; с) У 1819 г. у Гомелі – тагачасным маёнтку графа Румянцава – была адкрыта першая ў Расійскай імперыі ланкастэрская школа ўзаемнага навучання;  т)  у другой палове ХІХ ст. ішло распаўсюджванне буржуазнага землеўладання. 

ІІ. Каму належалі наступныя словы:

1.“У нас няма дваран – усе роўныя!”

2.“…не народ зроблены для ўрада, а ўрад для народа!” 

3.“Можа хто спытае: гдзе ж цяпер Беларусь? Там, братцы, яна, гдзе наша мова жывець: яна ад Вільна да Мазыра, ад Вітэбска за малым не да Чарнігава, гдзе Гродна, Міньск, Магілёў, Вільня і шмат мястэчкаў і вёсак...” 

4.  “- Каго любіш?

- Люблю Беларусь!

- Так узаемна!” 

5.“Нашым сялянам мы абавязаны тым, што яны захавалі старажытныя абрады і песні. Ім за гэта мы павінны быць удзячныя. Паддаўшыся ўплыву суседніх плямён і цывілізацый Еўропы, мы самі змяніліся хутчэй чым, чым яны...” 

6.  «Шмат было такіх народаў, што страцілі наперш мову сваю, так як той чалавек прад скананнем, катораму мову займе, а потым і зусім замёрлі. Не пакідайце ж мовы нашай беларускай, каб не ўмёрлі!». 

7. «Беларускі народ самабытны — гэта прызнаюць ужо нават і нашы праціўнікі з польскага ці расійскага лагера. Беларуская дзяржаўнасць таксама мае сваю гісторыю... А  Беларусь, як і кожная іншая дзяржава, мае права і даб'ецца раней ці пазней гэтага права стаць роўнай і вольнанай дзяржавай паміж сваімі суседзямі». 

ІІІ. Дайце азначэнне паняццям: беларусазнаўства, капіталізм, дзяржава, мяжа яўрэйскай аселасці, нацыянальная ідэя, рэформы, рэвалюцыя, фабрыка, філарэты, хутар.

ІV. Расстаўце падзеі ў храналагічным парадку:

а) увядзенне земстваў у Віцебскай, Магілёўскай і Мінскай губернях; б) закрыццё Віленскага універсітэта;  в) трэці падзел Рэчы Паспалітай; г) паўстанне пад кіраўніцтвам К. Каліноўскага; д)  І з’езд РСДРП; е) руска-французская вайна з Напалеонам; ё) першая буржуазна-дэмакратычная рэвалюцыя ў Расіі; ж) выданне газеты “Наша ніва”; з)  выданне газеты “Мужыцкая праўда”; і) адмена прыгоннага права; к) дзейнасць першага беларускага нацыянальнага прафесійнага тэатра; л) Лютаўская рэвалюцыя ў Расіі; м) пачатак першай сусветнай вайны. 

V. Суаднясіце прозвішча дзеяча культуры першай паловы ХІХ ст. і яго творы:

	1) Я. Баршчэў-скі
	а) Камедыя-опера “Сялянка” (“Ідылія”), “Гапон”, “Купала”, “Пінская шляхта”

	2) В. Дунін-Марцінкевіч
	б) “Групавы партрэт”, партрэт А. Чартарыйскага

	3) П. Багрым
	в) “Шляхціц Завальня, або Беларусь у фантастычных апавяданнях”

	4) І. Аляшкевіч
	г) “Зайграй, зайграй, хлопча малы...”

	5) Я. Дамель
	д) “Партрэт хлопчыка ў саламяным капелюшы”

	6) І. Хруцкі
	е) Опера “Сялянка”

	7) В. Ваньковіч
	ё) “Вызваленне Т. Касцюшкі з цямніцы”

	8) С. Манюшка
	ж) “Развітанне з Радзімай”

	9) А. Абрамовіч
	з) “Міцкевіч на скале Аюдаг”, партрэты А. Пушкіна, Напалеона

	10) М. К. Агін-скі
	і) “Беларускае вяселле”


VІ.   Праца з гістарычнымі крыніцамі:

1. Вызначце крыніцу, з якой узяты наступныя радкі:
а) «Дзецюкі! Мінула ўжэ тое, калі здавалася ўсім, што мужыцкая рука здасца толька да сахі, — цяпер настаў такі час, што мы самі можам пісаці, і то пісаці такую праўду справядліву, як Бог на небе. О, загры-міць наша праўда і, як маланка, пераляціць па свеце! Няхай пазнаюць, што мы можам не толька карміць сваім хлебам, но яшчэ і ўчыць сваёй мужыцкай праўды...» 
б) «Усвядоміўшы свае сілы, беларускі народ адразу ж скажа сваім прыгнятальнікам: далоў эксплуатацыю, мы самі жадаем кіраваць сабою!.. Беларусь павінна быць для беларусаў... Мы самі павінны заваяваць сабе свабоду, не ўскладаючы надзеі на іншых!»  
в) “Бывай здаровы, мужыцкі народзе, 

     Жыві ў шчасці, жыві ў свабодзе

     І часам спамяні пра Яську твайго,

     Што згінуў за праўду для дабра твайго”.

2.  Пра якія рэформы згадваецца ў наступных тэкстах?
а) «Кожны гаспадар, што валодае надзельнай зямлёй на абшчынным праве, можа ў любы час патрабаваць замацавання за сабою ў асабістую ўласнасць належнай яму часткі з азначанай зямлі. Кожны гаспадар, за якім замацаваны ўчасткі надзель-най зямлі... мае права ў любы час патрабаваць выдзялення яму замест гэтых участкаў адпаведнага ўчастка па магчымасці ў адным месцы». 
  б) «...прыгонныя людзі атрымалі поўныя правы свабодных сельскіх     абывацеляў. Памешчыкі,  захоўваючы права  ўласнасці на ўсе прыналежныя ім землі, даюць сялянам,  за ўстаноўленыя павіннасці, у пастаяннае карыстанне...пэўную колькасць палявой зямлі...» 

Адказы:

І: 1 - 1000-годдзе першага згадвання Літвы ў заходніх крыніцах (1009 г.),  500-годдзе пачатку “Вялікай вайны” паміж ВКЛ і Польшчай з аднаго боку і Тэўтонскім ордэнам з другога, 300-годдзе Бітвы пад Лясной (1709 г.), 200-годдзе заснавання ў Магілёве першай у Беларусі метэралагічнай станцыі (1809 г.),   100-годдзе заснавання ў Віцебску  вучонай архіўнай камісіі (1909 г.); 3 - план прадастаўлення аўтаноміі землям былога ВКЛ, прапанаваны М. К. Агінскім Аляксандру І ў 1811 г.; 4 - генерал-маёр рускай арміі, які вызначыўся ў бітве пад Клясціцамі  ў 1812 г.; 5 - Н. Дурава; 6 - бітва на р. Бярэзіне каля в. Клясціцы; 7 – сялянства; 8 – філаматаў; 9 - Ігнат Дамейка; 10 - Тэадор Нарбут; 11 - дзяржаўныя сяляне; 12 - “Дэмакратычнае таварыства”; 13 - скасаванне уніяцкай царквы, створанай у 1596 г.; 14 -  у 1820-я гг. у мястэчках Хомск і Косава, графа В. Пуслоўскага; 15 – будынак Мінскай ратушы; 16 - у гомельскім маёнтку М. Румянцава ў 1824 г.; 17 -  памешчыкам; 18 – яўрэі; 19 -  1862 г.;  20 - “Дзецюкі!”;  21 -  каля 18%; 22 - М. Мураўёва; 23 – заходнерусізм; 25: так -  б, г, е, ё, ж, з, к, л, о, с, т.

ІІ: 1, 2 – К  Каліноўскаму; 3 - Ф. Багушэвічу,  з прадмовы да “Дудкі Беларускай”; 4 - пароль паўстанцаў 1863 г.; 5 - Яну Чачоту; 6 - Ф. Багушэвічу; 7 - Я. Купалу, з артыкула “Незалежнасць”.

ІV: в-е-б-і-з-г-д-ё-ж-к-а-м-л.

V: 1-в, 2 – а, 3 – г, 4 – б, 5 – з, 6 – д, 7 – з, 8 – е, 9  - і, 10 – ж.
VІ: 1: а - “Мужыцкая праўда”; б - часопіс “Гоман”, 1884 г.; в - К. Каліноўскі, “Лісты з-пад шыбеніцы”; 2: а - сталыпінская аграрная рэформа; б - адмена прыгоннага права.
VІІІ. Сусветная гісторыя Навейшага часу (1918 г. – пачатак ХХІ ст.)
І. Вызначце правільныя варыянты адказаў:

1.Расійскую Надзвычайную камісію ў 1917 г.ўзначаліў: а)Ленін; б)Троцкі; в)Сталін; г) Дзяржынскі.
2.  НЭП была прынята ў: а) 1920 г. ;б) 1921 г.;в) 1922 г.;г) 1923 г.
3.Рыса, характэрная для таталітарнага рэжыма,- : а) прававы характар дзейнасці дзяржавы; б) дэмакратызацыя грамадскага жыцця; в) поўны кантроль дзяржавы над грамадствам; г) фарміраванне грамадзянскай супольнасці.
4.СССР быў выключаны з Лігі Нацый пасля: а) падпісання Дагавора аб дружбе з Германіяй; б) развязвання вайны з Фінляндыяй; в) увядзення Чырвонай Арміі ў Прыбалтыку;  г) адмовы ад перамоваў з Англіяй па пытаннях калектыўнай бяспекію.
5.  18 лютага 1945 г. адбылася сустрэча кіраўнікоў урадаў трох саюзных дзяржаў у:

а) Маскве; б) Тэгеране; в) Ялце; г) Патсдаме.
6. У кастрычніку 1957 г. быў: а) запушчаны першы штучны спадарожнік Зямлі; б) створаны ваенна-палітычны блок  НАТО; в) прыняты курс на асваенне цалінных зямель; 
г) вырашана пытанне па новай Праграме КПСС.
7. Першымі краінамі, якія ўтварылі СНД былі: а) Расія, Украіна, Казахстан; б) Украіна, Казахстан, Кіргізія; в) Расія, Украіна, Беларусь;  г) Расія, Украіна, Казахстан.

8. Якія з пералічаных падзей адносяцца да 1942 г.? а)  паланенне нямецкага генерал-фельдмаршала Паўльса; б)  выданне загаду № 227 «Ні кроку назад!»; в) стварэнне Дзяржаўнага камітэту абароны; г) бітва за Дняпро.

9. Якая падзея адбылася ў СССР у перыяд “адлігі”? а) адкрыццё руху на Байкала-Амурскай магістралі; б) будаўніцтва Днепрагэсу; в) першы палёт чалавека ў космас; г) выбранне Генеральным Сакратаром ЦК КПСС Л. І. Брэжнева.

10. Антыгітлераўская кааліцыя была створана ў: а) 1939 г.; б) 1941 г.; в) 1942 г.; г) 1944 г.

11. Версальскі дагавор быў падпісаны: а) 28 лістапада 1918 г.; б) 28 чэрвеня 1919 г.; в) 6 лютага 1920 г; г) 15 красавіка 1922 г.

12. Палітыка “новага курсу” праводзілася ў: а) Германіі; б) Францыі; в) ЗША; г) Англіі.

13. Рапальскі дагавор быў заключаны паміж: а) СССР і Германіяй; б) СССР і ЗША; в) Велікабрытаніяй і ЗША; г) Велікабрытаніяй і СССР.

14. Гаміньдан – нацыянальная партыя ў: а) Індыі; б) Манголіі; в) Кітаі; г) Іране.

15. У выніку дзяржаўнага перавароту 1971 г. ў Чылі быў звергнуты сацыялістычны ўрад:

а) Ф. Кастры; б) С. Альенды; в) Д. Артэгі; г) А. Піначэта.

16. Раскол Германіі на ГДР і ФРГ доўжыўся ў: а)1945–1991 гг.; б)1949 –1990 гг.; в)1951 – 1990 гг.; г)1961 – 1991 гг.

17. Краіна, у якой пераход ад сацыялізму да дэмакратыі не абыйшоўся без крыві: 

а) Польшча; б) Венгрыя; в) Балгарыя; г) Румынія.

18.Прэзідэнт Чэхаславакіі і Чэшскай Рэспублікі: а)В. Клаўс; б)В. Гавэл; г)В. Каштуніца; д) Л. Валенса.

19.МНР, КНДР, КНР, ПНР, ЧССР: а) сацыялістычныя дзяржавы; б) капіталістычныя дзяржавы; в) дзяржавы “трэццяга свету”; г) краіны  “недалучэння”.

20.План “Манхэтэн”– гэта план: а) атакі ЗША на Японію; б) ядзерных удараў ЗША па СССР; в) стварэння амерыканскай лазэрнай зброі; г) стварэння амерыканскай ядзернай зброі.

21. Дэмакратычны лад у 1930-х гг. ХХ ст. у Цэнтральнай Еўропе захаваўся ў: а) Польшчы; б) Венгрыі; в) Чэхаславакіі; г) Каралеўства СХС.

22. З перыядам перабудовы ў СССР не былі звязаны наступныя рэформы і пераўтварэнні:

а) меры па ўзмацненню барацьбы з п’янствам і алкагалізмам; б) палітыка паскарэння сацыяльна-эканамічнага развіцця; в) палітыка галоснасці; г) адмена 6-га артыкула Канстытуцыі СССР аб кіруючай і накіроўваючай ролі партыі; д) ХХ і ХХІІ з’езды КПСС;

е) пачатак вываду войск з Аўганістану; ё) аб’яднанне Германіі; ж) пачатак праваабарон-чага руху; з) увядзенне пасады Прэзідэнта СССР; і) увядзенне пасады Генеральнага Сакратара ЦК КПСС.

ІІ. Выпраўце памылкі: 1.У канцы 80-х гг. у склад СССР уваходзіла 16 саюзных рэспублік, на тэрыторыі якіх пражывала 170 млн. чалавек  -  прадстаўнікі звыш 10 нацый і народнасцей. 2.“Вялікі скачок” у Кітаі быў выбраны на УІІІ з’ездзе камуністычнай партыі ў 1968 г. 3. Да Другой сусветнай вайны В’етнам належаў Велікабрытаніі,у гады Другой сусветнай вайны - быў акупіраваны  Кітаем, а ў 1965 – 1963 гг. – падвергся аргэсіі ЗША. 4. У Канстытуцыі СССР 1936 г. абвяшчалася, што ў Савецкім Саюзе пабудавана “развітое сацыялістычнае грамадства”. 5. У выніку шматгадовай барацьбы на чале з Алжырскім Народным Фронтам у 1962 г. утварылася незалежная Алжырская Арабская Рэспубліка.
ІІІ. Суаднясіце:

1: Краіны: А) Велікабрытанія; Б) Швецыя; В)  ЗША; Г) Францыя; Д) ФРГ; Е)  Італія.                                                                                              
Згадкі: 1. Група “АББА”; 2. Група “Бітлз”; 3. Э. Прэслі; 4. Група “Модэрн Токінг”; 5. Мадонна; 6. Казкі Дж. Роўлінг аб Гары  Потэры; 7. Ж. П. Сартр; 8. Л. дэ Фюнес; 9. П. Кардэн; 10.Група “Рамштайн”; 11. А. Маравія; 12. Ф. Сенатра; 13. М. Манро; 14. Ш. Азнавур; 15.  Ф. Феліні; 16. У. Эка.                                                                                                                                                                                                                                                                                                                                                                                                                                                                              

2: Краіны: А) Велікабрытанія; Б) Францыя; В. ФРГ; Г) Югаславія; Д) Кітай; Е) Італія;                                              

Ё) СССР ; Ж) Польшча; З) ЗША.                                                                                                                                                                                           

Згадкі: 1. Закон 1957 г. аб абароне правоў  афра-амерынанцаў; 2. Радзіма “мафіі”; 3. “Оль-стэрская праблема”; 4. Вайна ў Алжыры; 5. “В’етнамскі сіндром”; 6. “Афганскі сіндром”; 7. Прафсаюз “Салідарнасць”; 8. “Культурная рэвалюцыя” 1966 – 1976 гг. 9. Цэнтр еўра-пейскай моды;10. Першы чалавек у космасе; 11. Развал краіны, грамадзянская вайна і інтэрвенцыя НАТО у 1991 – 1999 гг. ; 12.  “Бізонія – Трызонія - ….”; 13. Г. Коль; 14. За-бойства прэзідэнта ў Даласе; 15. “Кукурузная эпапея”; 16. Праграма “САІ”; 17. Асваенне цаліны; 18. ХДС/ ХСС і СДПГ; 19. Будаўніцтва БАМ; 20. І. Б. Ціта.

3. Знешнепалітычныя дактрыны ЗША і іх характарыстыкі:

Дактрыны: А) “новага сусветнага парадаку” (1990 г.); Б) “Рэйгана” (сярэдзіна 1980-х гг.); В) “канцэпцыя абароны правоў чалавека” (з канца 1980-х гг.); Г) “рэальнай палітыкі”. (1969- 1976 гг.); Д) “Эйзенхаўэра” (1957 г.); Е) “план Маршала”. (1947 г.); Ё) “Трумэна” (1947 г.); Ж)“дактрына стрымлівання” (1947 г.); З) “чатыры свабоды” (1941 г.); І) “ізаля-цыянізму” (1920 – я – 1930-я гг.); К) “Вільсана (дэмакратыя дзеля міру)” (1917 г.).
Характарыстыкі: 1. Праграма “14 пунктаў”, прапанаваная Вудра Вільсанам пасля заканчэння Першай Сусветнай вайны. Прадугледжвала ўстанаўленне больш справядлівага светапарадку, але не знайшла свайго адлюстравання ў рашэннях Парыжскай мірнай канферэнцыі. Версальскій жа дагавор штурхануў “зняважаную” Германію ў абдымкі фашыстаў. 2. Аказанне эканамічнай дапамогі краінам Еўропы з мэтай іх стабілізацыі і пераўтварэння былых сваіх ворагаў у сяброў. 3. Распрацавана амерыканскім дыпламатам Джорджам Кенанам. Спыненне савецкай экспансіі шляхам стрымлівання. ЗША і СССР авалодалі такім ўзброеным патэнцыялам, што пачатак ядзернай вайны стаў ровен агульнай катастрофе. Праіснавала да канца “халоднай вайны”. 4. Не здолеўшы ўстанавіць кантроль над Лігай Нацый, ЗША сталі разглядаць гэту арганізацыю як праваднік волі  Англіі і Францыі, таму палічылі лепшым не ўдзельнічаць у “еўрапейскіх” справах і ізалявацца ад міжнародных адносінаў. 5. Аказанне дапамогі любой дзяржаве Блізкага Усходу супраць камуністычнай пагрозы, з мэтай чаго актыўная падтрымка і стварэнне ваенна-палітычных альянсаў  у Амерыцы, Азіі і Афрыцы для супрацьдзеяння савецкай пагрозе. 6. Падтрымка сіл, якія выступаюць супраць сацыялістычных сіл і ўрадаў у краінах “трэццяга свету”. Адзін з вынікаў -  адзін з атрымальнікаў амерыканскай дапамогі  Усама Бен Ладэн аб’явіў джыхад ЗША. 7. Аказанне эканамічнай дапамогі ўладам Грэцыі і Турцыі з мэтай пераўтварэння іх у саюзнікаў у барацьбе з камуністычнай пагрозай. 8. Актыўная падтрымка ЗША дысідэнтаў, якія выступалі супраць  аўтарытарных і таталітарных рэжымаў па ўсім свеце. У выніку дысідэнты прыйшлі да ўлады ў Чэхіі, Польшчы і інш. краінах. 9. Прапанавана Ф. Рузвельтам, які заявіў аб чатырох асноўных свабодах, якімі валодаюць жыхары дэмакратычнага грамадства: слова, рэлігіі,свабоды ад беднасці і свабоды ад страха. Абарона гэтых свабод выклікала ўдзел ЗША ў вайне з фашызмам, а затым выклікала процістаянне з СССР і пачатак “халоднай вайны”. 10. “Бацька” канцэпцыі – дзяржсакратар  Генры Кісінджар. Развіццё сувязяў і супрацоўніцтва з Кітаем і СССР, палітыка “разрадкі”, бурнае развіццё кітайска-амерыканскіх эканамічных сувязяў і скарачэнне некаторых відаў узбраенняў масавага знішчэння.11. Сфармулявана Джорджам Бушам –старэйшым.  Актыўнае шматбаковае супрацоўніцтва ЗША з СССР.  СССР адмаўляецца ад падтрымкі Ірака ў вайне з ЗША ў 1991 г. Дзейнічала да  распаду СССР. 
ІV. Адкажыце на пытанні і рашыце заданні:

1. Якую ролю ў развіцці міжнародных адносінаў адыгралі падзеі 1945 і 1991 гг.? Як яны паўплывалі на расстаноўку сіл на міжнароднай арэне? 

2. Расстаўце ў храналагічнай паслядоўнасці стварэнне: а) Еўрапейскай эканамічнай супольнасці; б) Еўрапейскуага саюза; в) Еўрапейскага аб’яднання вугалю і сталі; г) Еўрапейскай асацыяцыі свабоднага гандлю.

3. Выкрасліце лішняе:  араба-ізраільскія войны адбываліся ў 1948 – 1949, 1956, 1961, 1967, 1970, 1973 і 1982 гг.

4. У сваіх успамінах М. С. Хрушчоў пісаў: «Ранним утром… Сталин сиял. Он сказал, что этот документ, который мы подписали, даёт нам свободу рук в отношении Эстонии, Латвии, Бессарабии и Финляндии». Пра які дакумент тут ідзе гаворка? 

5. 19 мая 1922 г. Ленін напісаў Дзяржынскаму сакрэтны ліст: “т. Дзержинский! К вопросу о высылке за границу писателей и профессоров, помогающих контрреволюции. Надо это подготовить тщательнее. Без подготовки мы наглупим. Прошу обсудить такие меры подготовки”. Якую назву ў гісторыі атрымалі наступіўшыя далей падзеі? 

У. Растлумачце выразы: 1) “пражская вясна”; 2) “будапешская восень”; 3) “дзіўная вайна”; 4) “піўны путч”; 5) “ноч даўгіх нажэй”; 6) “крыштальная ноч”; 7) “бура ў пустыні”; 8) “сто колераў”; 9) “кукурузная эпапея”; 10) “пінг-понгавая дыпламатыя”; 11) “парад суверэнітэтаў”; 12) “парад ганьбы”; 13) “год вялікага пералому”; 14) “Кацюша”; 15) “сталінскі арган”.
VІ. Вызначце паняцці: фундаменталізм, рэваншызм, аннэксія, фашызм, рэформы, інтыфада,  інфляцыя, геапалітыка, аўтарытарызм, амністыя, глабалізацыя, інфармацыйнае грамадства, менталітэт, прыватызацыя, экстрэмізм, цывілізацыя, экспансія, сацыялізм.

УІІ. Пазнай гістарычнага дзеяча:

 А). Пра якіх дзеячаў наступныя згадкі?

1. Кіраўнік ўраду, які падпісаў перамір’е 11 лістапада 1918 г.з краінамі Антанты, першы прэзідэнт Веймарскай рэспублікі ў Германіі. 2. Кіраўнік Венгерскай Савецкай рэспублікі, праіснаваўшай у 1919 г. 133 дні. 3. Заснавальнік італьянскага і еўрапейскага фашызму, фашысцкі дыктатар Італі ў 1922-1943 гг. 4. Яму належаць словы: “Я веру, што парламент – бубонная чума, якая атручвае кроў нацыі. Яе пратрэбна знішчыць”. 5. Лідары КПГ, забі-тыя ў выніку паражэння студзеньскага паўстання 1919 г. 6. Вярхоўны галоўнакамандуючы германскай арміі ў 1916- 1918 гг, другі і апошні прэзідэнт Веймарскай рэспублікі. 7. 32-гі прэзідэнт ЗША, юрыст, быў чатырыжды кіраўніком дзяржавы, праводзіў эканамічную па-літыку “новага курсу”. 8. Ураджэнец Беларусі, які стаў “Начальнікам Польскай дзяржавы ў 1919- 1922 гг., а з 1926 г. ўстанавіў рэжым “санацыі”. 9. Вучоны, які ў 1929 г. адкрыў пеніцылін, за што затым атрымаў Нобелеўскую прэмію. 10. Лідар бальшавікоў і сусветнага рабочага руху, падрыхтаваў і кіраваў падзеямі Кастрычніцкай рэвалюцыі, стваральнік Савецкай дзяржавы. 11.  Адзін з архітэктараў Савецкай дзяржавы, супернічаў у барацьбе за ўладу ў СССР з І. Сталіным, забіты ў эміграцыі ў 1940 г. 12. Адзін з лідараў белага руху ў Расіі, усталяваў рэжым ваеннай дыктатуры ў Сібіры, на Урале і Далёкім Усходзе, які быў ліквідаваны перамогамі Чырвонай Арміі. 13. Удзельнік арганізацыі белай Дабраахвотніцкай арміі, якую ўзначаліў пасля смерці Л. Карнілава, у эміграцыі пісаў мемуары, а ў час Вялікай Айчыннай вайны выступаў за перамогу Чырвонай Арміі. 14. Пра яго У Чэрчыль сказаў, што ён “прыняў Расію з сахой, а пакінуў з атамнай бомбай”. 15. Крытыкуючы яго праект стварэння Савецкай дзяржавы, У. І. Ленін назваў гэтага чалавека “вялі-кадзяржаўным дзяржымордай”. 16. Прэзідэнт даваеннай і пасляваеннай Чэхаславакіі. 17. Кіраўнік “Свабоднай Францыі” ў час Другой сусветнай вайны, часовага ўраду  і прэзідэнт Рэспублікі. 18. Маршал Савецкага Саюза, чатырыжды Герой Савецкага Саюза, кіраваў многімі бітвамі Вялікай Айчыннай. 19. Маршал Савецкага Саюза, які прыняў капітуляцыю Германіі, некаторы час быў міністрам абароны СССР. 20. Кіраўнік г. зв. “Рэспублікі Сало”, пакараны смерцю партызанамі, быў павешаны ўніз галавой разам са сваёй жонкай. 21. Удзельнік Першай сусветнай і грамадзянскай войнаў, адзін з арганізатараў партызанскага руху ва Украіне, двойчы Герой Савецкага Саюза. 22. Савецкі ваенаначальнік, маршал авіацыі, тройчы Герой Савецкага Саюза, маршал авіяцыі, здзейсніў больш за 600 баявых вылетаў. 23. Прэм’ер-міністр Вялікабрытаніі, удзельнік Тэгеранскай, Крымскай і Патсдамскай канферэнцый, выступаў за падтрымку СССР у вайне з Германіяй. 

24. Галоўнакамандуючы Аб’яднаным флотам Японіі ў Другой сусветнай вайне, кіраваў нападзеннем па Пёрл – Харбар. 25.Народны Герой Югаславіі, кіраўнік Народна-вызваленчай арміі ў дру-гой сусветнай вайне, пасляваенны шматгадовы кіраўнік дзяржавы. 26. Вярхоўны галоўна-камандуючы спачатку сіламі саюзнікаў у Заходняй Еўропе ў час Другой сусветнай вайны, а затым – узброенымі сіламі НАТО,  34 – ты прэзідэнт ЗША. 27. “Жалезная ледзі”, прэ-м’ер – міністр Велікабрытаніі. 28. Савецкі разведчык у Японіі, які паведамляў аб нападзенні фашысцкай Германіі на СССР. Герой Савецкага Саюзу. 29. Прозвішча, якое азначае “Вешчая Душа”, аднаго з кіраўнікоў нацыянальна – вызвыленчага руху Індыі, заснавальніка гандзізму. 30.“Вялікі ардэнаносец”, генеральны Сакратар ЦК КПСС (1964 – 1982 гг.). 31. Прысвоіў сабе званне “Пілот Італіі № 1”. 32. Адзін з кіраўнікоў падполля і парты-занскага руху на Віцебшчыне, паралізаваў работу Аршанскага чыгуначнага вузла, псеўданім – Дзядзька Косця. 33. Ініцыятар палітыкі перабудовы ў СССР, прэзідэнт і апошні кіраўнік гэтай дзяржавы. 34. Першы прэзідэнт Расійскай Федэрацыі. 35. Кіраўнік урада СССР у 1964 – 1980 гг. Адзін з ініцыятараў рэформы 1965 г. 36.Самая заможная і шматлікая каралеўская сям’я за ўсю гісторыю чалавецтва; гэта дынастыя правіцеляў налічвае 20 000 членаў. 37. “Бацька пакістанскай атамнай бомбы”. 38. Другі Прэзідэнт Расіі. 39. Яны падпісалі Белавежскія пагадненні 1991 г. 40. Кіраўнік СССР у час асваення цаліны. 41.Трэцці прэзідэнт Расіі, пры якім краіна ўдзельнічала ва ўзброеным канфлікце ў Абхазіі і Паўднёвай Асеціі (2008 г.). 42. Іх называлі “вялікай тройкай”. 43. Саракавы прэзідэнт ЗША, які назваў СССР “імперыяй зла”. 44. 33-й прэзідэнт ЗША. Аддаў загад аб выка-рыстанні ядзернай зброі супраць Японіі ў Другой сусветнай вайне. 45.  Першы з 1523 г. рымскі Папа не італьянец – паляк па нацыянальнасці. 46. Першы ў гісторыі Велікабрыта-ніі  прэм’ер-міністр – жанчына. 47.Дачка першага прэм’ер-міністра Індыі Д. Нэру, якая, будучы таксама прэм’ер-міністрам,  працягвала курс бацькі на ўмацаванне незалежнай Індыі. Загінула ад рукі сікха-тэрарыста, які служыў у яе ахове. 48.Стваральнік першага музычнага мультфільма з гукам (1928 г.) і першага мультсерыялу (1937 г.). Стаў мульцімільянерам, быў агентам ЦРУ.49. Лідар КНР і КПК, які праводзіў “вялікі скачок” і “культурную рэвалюцыю”. 50. Вынаходнік дынаміту, які стаў вядомы дзякуючы  заснаванай ім міжнарожнай прэміі. 51.“Бацька туркаў”, стваральнік новай турэцкай дзяржавы. 52. Кіраўнік гаміньданаўскага Кітаю, які пасля перамогі камуністаў збег на востраў Тайвань, дзе заснаваў “Кітайскую Рэспубліку”. 

Б). Якія з вышэйпрапанаваных згадак адносяцца да  наступных дзеячаў?

VІІІ. Сцягі якіх міжнародных арганізацый або дзяржаў паказаны на малюнках? 

Адказы:

І: 1-г, 2-б, 3- в, 4-б, 5-в, 6-а, 7-в, 8-а,б, 9-в, 10-в, 11-б, 12-в, 13-а, 14 – в, 15-б, 16-б, 17-г, 18-б, 19-а, 20-г, 21-в, 22-ж,д,і.

ІІ: 1. …15 саюзных рэспублік; …270 млн. чалавек; …100 нацый;  2…1958 г.; 3.… належыў Францыі;…акупаваны Японіяй; …ў 1965 – 1973 гг. – падвергся агрэсіі ЗША; 4. У Канстытуцыі СССР 1977 г… 5…барацьбы на чале з Фронтам нацыянальнага вызвалення… Утварылася незалежная Алжырская Народная Дэмакратычная Рэспубліка.

ІІІ: 1: А- 2, 5, 6; Б - 1; В - 3,12, 13; Г- 7, 8, 9; Д - 4,10, 14; Е - 11, 15, 16. 2:  А- 3; Б- 4, 9; В- 12, 13, 18; Г- 11, 20; Д - 8; Е-2; Ё- 6, 10, 15,17,19; Ж- 7; З - 1, 5, 14, 16. 3: А-11; Б- 6;  В- 8;  Г-10;   Д- 5; Е-2;  Ё – 7;  Ж –3; З – 9; І –4;  К – 1.

ІV: 2- в-г-а-б; 3: 1961, 1970 гг.; 4- Пакт Рыбентропа-Молатава; 5- “Філасофскі параход”.

V: 1-папытка правядзення рэформ сацыялізму ў Чэхаславакіі, падаўленая ў выніку інтэрвенцыі войск Варшаўскага дагавора ў Чэхаславакію ў 1968 г.; 2- папытка правядзення дэмакратычных рэформ у Венгрыю, што выклікала інтэрвенцыю савецкіх войск ў 1956 г.; 3 – тэрмін, які характарызуе становішча на Заходнім фронце ў пачатку 2-й сусветнай вайны; 4 – папытка ўсталявання фашысцкай дыктатуры ў Германіі ў 1923 г.; 5 – забойства па загаду Гітлера без суда і следства кіраўнікоў штурмавых атрадаў у 1935 г.; 6 – масавыя пагромы яўрэяў у Германіі ў 1938 г.; 7 – ваенная аперацыя ЗША па вызваленні Кувейта ад іракскай арміі ў 1991 г.; 8 – кампанія пад лозунгам плюралізма думак, праведзеная ў Кітаі для выяўлення апазіцыянераў у 1957 г.; 9 – кампанія хрушчоўскага кіраўніцтва ў СССР па распаўсюджванні тэрыторый вырошчвання кукурузы; 10 - акцыя, якую выкарысталі для аднаўлення нармальных адносінаў  паміж ЗША і КНР у 1970-х гг.; заключалася  ў абменах візітамі спарцмэнаў-тэнісістаў; 11 – прыняцце саюзнымі рэспублікамі былога СССР Дэкларацый аб незалежнасці ў 1990 г. у працэсе развалу дзяржавы; 12 – умоўная назва шматтысячнага шэсця ў Маскве 17 ліпеня 1944 г. нямецка-фашысцкіх салдат і афіцэраў, захопленых у палон; 13 – назва артыкулу І. Сталіна ў “Праўдзе 7 лістапада 1929 г., які стаў абгрунтаваннем праграму суцэльнай калектывізацыі; 1929 год, як паваротны ў палітыцы кіраўніцтва СССР, стаў таксама “годам вялікага пералому”; 14,15 – народная назва савецкай рэактыўнай устаноўкі, паступіла на ўзбраенне ў канцы 30-х гг.; упершыню выкарыстана 14 ліпеня 1941 г. батарэяй капітана І. Флёрава каля Оршы.

VІІ: А: 1 - Ф. Эберт, 2 – Бела Кун, 3 – Беніта Мусаліні, 4 – Беніта Мусаліні, 5 – Карл  Лібкнехт і Роза Люксембург, 6 – П. фон Гіндэнбург, 7 – Франклін Дэлана Рузвельт, 8 – Юзаф Пілсудскі, 9 – А. Флемінг, 10 – Уладзімір Ільіч Ленін, 11 – Леў Давідавіч Троцкі,  12 – А. В. Калчак, 13 – А. І. Дзянікін, 14,15 – Іосіфа Вісарыёнавіча Сталіна, 16 – Эдуард Бенеш, 17 – Шарль дэ Голь, 18,19 – Георгій Канстанцінавіч Жукаў, 20 – Беніта Мусаліні, 21 – Сідар Арцем’евіч Каўпак, 22 – Аляксандр Іванавіч Пакрышкін, 23 – Уінстан Леанард Спенсер Чэрчыль, 24 – Ямамота Ісароку, 25 – Іосіф Броз Ціта, 26 – Дуайт Дэвід Эйзенхаўэр, 27 - Маргарат Тэтчэр, 28 – Рыхард Зорге, 29 – Махатма, 30 - Леанід Ільіч Брэжнеў, 31 – Беніта Мусаліні, 32 – Канстанцін Заслонаў, 33 – Міхаіл Сяргеевіч Гарбачоў, 34 – Барыс Мікалаевіч Ельцын, 35 – Касыгін Аляксей Мікалаевіч, 36 – Сям’я (дынастыя) Аль Саудаў (Саудаўская Аравія), 37 – Абдул Кадыр Хан, 38 – Уладзімір Уладзіміравіч  Пуцін, 39 – Барыс Мікалаевіч Ельцын, Леанід Макаравіч Краўчук і Станіслаў Станіслававіч Шушкевіч, 40 – Мікіта Сяргеевіч Хрушчоў, 41 – Дзмітрый Мядзведзеў, 42 – І. В. Сталін, Ф. Рузвельт, У. Чэрчыль, 43 – Р. Рэйган, 44- Г. Трумэн, 45 – Караль Эзэф Вайтыла, вядомы пад імем Іаан Павел ІІ, 46 – Маргарэт Тэтчэр, 47 – Індзіра Гандзі, 48 – Уолт Дысней, 49 – Мао Цзэдун, 50 – А. Нобель, 51- Мустафа Кемаль Атацюрк, 52- Чан Кайшы. 
VІІІ: 1-Еўрасаюза; 2-АВД; 3-СССР; 4-НАТО; 5 – ААН; 6-Японіі; 7-ЗША; 8-Арганізацыі краін Ісламская канферэнцыя.
ІХ. Гісторыя Беларусі Навейшага часу (1918 г. – пачатак ХХІ ст.)

  І. Вызначце, якія мерапрыемствы адносяцца да палітыкі “ваеннага камунізму”? Да якой палітыкі адносяцца астатнія кампаненты?

а) харчразвёрстка; б) харчпадатак; в)натуральны абмен прадуктамі; г) забарона свабоднага гандлю; д) дазвол свабоднага гандлю; е) нацыяналізацыя прамысловасці, забарона прыват-ных прадпрыемстваў; ё) увядзенне ўсеагульнай працоўнай павіннасці; ж) увядзенне савец-кага чырвонца; з) выкарыстанне таварна-грашовых адносінаў; і) свабодны выбар формаў землекарыстання, развіццё сельскагаспадарчай кааперацыі; к)выкарыстанне таварна-грашовых адносінаў і гаспадарчага разліку; л) ураўняльны прынцып аплаты працы; м) розныя формы аплаты працы; н) дазвол дробнай прыватнай уласнасці, дапушчэнне замежнага капіталу, дазвол найму рабочай сілы і арэнды зямлі; о) ужыванне адміністра-цыйна-камандных метадаў кіраўніцтва.

ІІ.  Пастаўце падзеі ў храналагічным парадку:

1:  а) першае ўзбуйненне БССР; б) прыняцце першай Канстытуцыі ССРБ; в) падпісанне Рыжскага мірнага дагавору; г) Брэсцкі мір; д) Слуцкае паўстанне; е) прыняцце першага пяцігадовага плана развіцця народнай гаспадаркі і культуры;ё) вынясенне прысуду па справе “Саюза вызвалення Беларусі”; ж) І Усебеларускі з’езд; з) абвяшчэнне БНР; і) пер-шае абвяшчэнне ССРБ; к) абвяшчэнне Літ.-Бел. ССР; л) абвяшчэнне незалежнасці БНР; м) узяты курс на ажыццяўлення індустрыялізацыі; н) утварэнне КПЗБ; о) выхад на экраны першага беларускага мастацкага фільма; п) адкрыццё ў Мінску Беларускай дзяржаўнай філармоніі; р) пастанова СНК БССР “Аб зменах і спрашчэнні беларускага правапісу”; с) адкрыццё Мінскага аэйрапорта; т) выхад у эфір першай перадачы беларускага радыё-вяшчання; у) І з’езд пісьменнікаў БССР. 
2: а) стварэнне літаратурнага аб’яднання “Маладняк”; б) пачатак суцэльнай калектыві-зацыі; в) “вызваленчы паход Чырвонай Арміі” ў Заходнюю Беларусь;  г) Кастрычніцкае ўзброенае паўстанне; д) пачатак Вялікай Айчыннай вайны; е) “ Пакт Рыбентропа-Мола-тава”; ё) расстрэл польскімі ўладамі дэманстрацыі ў мястэчку Косава; ж) пачатак Другой сусветнай вайны; з) аварыя на Чарнобыльскай АЭС; і) пуск у Гомелі Гомсельмаша; к) Мінск атрымаў ганаровае званне “Горад-герой”; л) Загад №1 Выканкама Мінскага савета аб пераходзе да яго ўлады ў горадзе; м) прыняцце Закона аб уключэнні ў склад СССР і БССР Заходняй Беларусі; н) прыняцце другой Канстытуцыі БССР; о) другое абвяшчэнне ССРБ; п) Машэраў П. М. – Першы сакратар ЦК КПБ; р) прыняцце апошняй Канстытуцыі БССР; с) атрымана першая прамысловая нафта на Рэчыцкім радовішчы; т) адкрыццё 
мемарыяльнага комплексу “Брэсцкая крэпасць-герой”; у) пераход да НЭП; ў) прыняцце першай рэдакцыі Канстытуцыі Рэспублікі Беларусь; ф) абвяшчэнне Дэкларацыі аб дзяржаўным суверэнітэце БССР; х) трэці Усебеларускі народны сход. 
ІІІ. Растлумачце паняцці: генацыд, “санацыя”, суверэнітэт, беларусізацыя, аўтаномія, асадніцтва, паланізацыя, рэабілітацыя, культ асобы, рэпрэсіі, халакост,буферная дзяржава, федэрацыя, сцыялістычны рэалізм, Беларускі пасольскі клуб, рэферэндум, парламенская апазіцыя, рэпарацыі, дэкларацыя.

ІV. Што аб’ядноўвае наступныя даты: 

а) 1919, 1927, 1937, 1978 гг.; б)1935, 1958, 1968, 1972 гг.; в)1996 2001, 2006 гг.; г) 1995, 1996, 2004 гг.; д) люты 1995, 2 красавіка 1996, 2 красавіка 1997, 25 снежня 1998,  8 снежня 1999 гг.

V.Так або не? а) К. Ландар, В. Кнорын і А. Мяснікоў – лідары БНР; б) у канцы кастрычніка – пачатку лістапада на тэрыторыі ўсходняй Беларусі ўлада перайшла ў рукі Саветаў рабочых і салдацкіх дэпутатаў; в) СНК Заходняй вобласці і фронту вітаў рашэнні першага Усебеларускага з’езда; г) пасля ўстанаўлення савецкай улады беларускія землі знаходзіліся ў складзе Заходняй вобласці; д) незалежнасць БНР была абвешчана ва ўмовах германскай акупацыі; е)  БССР  - незалежная дзяржава, якая валодала поўным дзяржаў-ным суверэнітэтам; ё) 16 студзеня 1919 г. бальшавіцкае кіраўніцтва ў Маскве прыняло ра-шэнне аб далучэнні Віцебскай, Магілёўскай і Смаленскай губерняў да ССРБ; ж) у 1921 г. у складзе БССР засталося толькі 6 паветаў; з) падмуркам, на якім паўстала Акадэмія Навук БССР, стаў Інстытут беларускай культуры; і) у выніку індустрыялізацыі СССР пераўтварыўся ў індустрыяльную дзяржаву; к) адной з галоўнай крыніц фінансавання прамысловасці ў канцы 20-х – 30-я гг. стала накіраванне сродкаў з сельскай гаспадаркі; л) адной з галоўных прычын паражэнняў Чырвонай Арміі ўлетку 1941 г. былі стратэгічныя пралікі кіраўніцтва СССР напярэдадні Вялікай Айчыннай вайны; м) важнейшай прычынай перамогі СССР у Вялікай Айчыннай вайне стала дружба, гераізм і адзінства савецкіх народаў; н)  з 1953 г. Першым сакратаром ЦК КПБ стаў М. С. Хрушчоў; о) за гады пятай пяцігодкі ў БССР было ўведзена ў эксплуатацыю звыш 1000 прадпрыемстваў, з іх 150 – буйных; п) Саветы народных дэпутатаў у пасляваенны час валодалі рэальнымі паўнамоцтвамі; р) кіруючая і накіроўваючая роля ў грамадстве паводле Канстытуцыі СССР 1977 г. належала КПБ – КПСС; с) у пасляваенны час ішоў імклівы працэс пашырэння ўрбанізацыі і перамяшчэння сельскага насельніцтва ў горад; т) асаблівасцю сацыяльна-эканамічнага жыцця СССР і БССР у другой палове ХХ ст. стала перавага ў тэмпах развіцця лёгкай прамысловасці над цяжкай; у) пераважнае развіцце цяжкай прамысловасці над лёгкай было звязана з абслугоўваннем ваенна-прамысловага ком-плекву; ў)асаблівасцю сацыяльна-развіцця Рэспублікі Беларусь у другой палове 90-х гг. ХХ – пачатку ХХІ ст. з’яўляецца сацыяльная арыентацыя эканомікі; ф)Рэспубліка Беларусь з’яўляецца актыўнай удзельніцай ААН, ЮНЕСКА, АДКБ і інтэграцыі Беларусі і Расіі. 
VІ. Пазнай гістарычнага дзеяча: 

1. Празаік, драматург, грамадзкі дзяяч. У студзені  - лютым 1919 - камісар працы ў Часо-вым урадзе БССР; сакратар Інбелкульта; арыштаваны ДПУ БССР па справе «Саюзу выз-валення Беларусі», высланы ў Пермскую вобл. Рэабілітаваны ў 1957 г. 
2. Дзеяч беларускага адраджэння першай чвэрці ХХ ст. У 1915 стварыў культурна-асвет-ніцкую арганізацыю «Наш край», якая ў 1917 ператварылася ў леваэсэраўскую - «Маладая Беларусь». Член ЦК БСГ і ЦК БПС-Р. У пэрыяд польскай акупацыі стварыў Беларускую камуністычную арганізацыю. У 1920-я займаў – на адказных пасадах у партыйных і дзяржаўных органах, актыўны ўдзельнік беларусізацыі. Прафэсар БДУ, старшыня  Інбел-культа, прэзыдэнт АН БССР, дырэктар Інстытуту гісторыі. У 1931 выключыны з партыі як «лідэр нацыянал-дэмакратычнай контррэвалюцыі». Скончыў жыццё самагубствам. 

3. Дзеяч беларускага нацыянальнага адраджэння, публіцыст, літаратурны крытык, пэдагог і гісторык. Склаў першыя падручнікі па беларускай мове, апублікаваў працы пра Ф. Скарыну, Статут Вялікага княства Літоўскага; разам з братам Іванам стаў ініцыятарам заснавання першай легальнай беларускай газет “Наша Доля”, а потым – “Наша Ніва”, якая сталася трыбунай беларускіх патрыётаў. З верасня 1918 года да лютага 1920 года - Старшыня Рады міністраў і міністр замежных спраў БНР. 

4. Удзельнік рэвалюцыі 1905-1907 гг., да рэвалюцыі працаваў настаўнікам ў Польшчы і Мінску, выкладаў у Мінскім Настаўніцкім Інстытуце. Пасля Лютаўскай рэвалюцыі 1917 года - камісар Часовага Урада. Заснавальнік Слуцкай Беларускай Ґімназіі і яе дырэктар. Праціўнік Кастрычнікай рэвалюцыі, прыхільнік незалежнасці Беларусі, удзельнік Слуцкага паўстання 1920 г. У 1924 - 1936 гг. - дырэктар Віленскай гімназіі. У 1943 г.-  прэзыдэнтам калабаранцкай Беларускай Цэнтральнай Рады, адзін з галоўных арґанізата-раў Другога Усебеларускага З’езда, скліканага пад нямецкай акупацыяй у 1944 годзе. Па-сля вайны- вядомы дзеяч беларускай эміграцыі. Памёр у 1976 г. ў ЗША. 

5. Былы Арцыбіскуп, Мітрапаліт Мінска-Магілёўскі, Апостальскi адмiнiстратар Пінскай дыяцэзіі, Старшыня Канферэнцыі Каталцкіх Біскупаў Беларусі. Нарадзіўся ў 1914 г. у Эстоніі ў Вальку, ахрышчаны быў у Рызе. Калі яму было 3 гады, сям'ю саслалі ў Сібір. Пасля заканчэння Вышэйшай духоўнай семінарыі ў 1939 г. стаў святаром, быў арышта-ваны і асуджаны на смерць. Два месяцы знаходзіўся ў камеры смерці. Вайна, якая распа-чалася ў 1941 г., перашкодзіла выканаць прысуд. Аднак у 1944 г. малады святар зноў быў арыштаваны і асуджаны на 10 гадоў лагераў, дзе цяжка працаваў спачатку ў Сібіры, а потым за Палярным кругам у Інце каля Варкуты. Выйшаўшы на волю ў 1954 г., апынуўся ў Пінску. Дзякуючы яго самаадданай і ахвярнай працы адбудавана Пінская катэдра - адна з першых адноўленых каталіцкіх святыняў Беларусі. 
6. Народны настаўнік, удзельнік Усебеларускага з’езда і І-га з’езда КП(б)Б, падпісаў Маніфест аб стварэнні ССРБ, удзельнік стварэння СССР, Старшыня СНК БССР, ЦВК БССР, актыўны ўдзельнік беларусізацыі, ахвяра палітычных рэпрэсій.

7. Удзельнік партызанскага руху ў барацьбе з польскімі  (у 1919-1920 гг.) і нямецка-фашысцкімі (1941 – 1944 гг.) акупантамі.  Легендарны “дзед”, прататып героя аповесці Я. Коласа “Дрыгва”.

8. Адзін з пачынальнікаў касмічнага прыродазнаўства. Вядомы вучоны, заснавальнік геліябіялогіі і гістарыяметрыі. Супрацоўнічаў з К. Цыялкоўскім. Прапанаваў метад аздараўлення паветра (“люстра Чыжэўскага”). Стварыў мадэль рухаючай крыві.  У 1939 г. І Міжнародны кангрэс фізікаў у Нью-Йорку выбраў яго сваім ганаровым членам.

9. Географ-падарожнік, мараплавец, матэматык, геафізік, астраном. Ураджэнец Магілёва, кіраўнік навуковай экспедыцыі; якая у 1934 г. пацярпела бедства на караблі “Чэлюскін” ў льдах Арктыкі і мужна змагалася за выжыванне на працягу двух месяцаў, пакуль не была выратавана савецкімі лётчыкамі. Вывеў матэматычныя законы грашовай эмісіі, распрацаваў  тэорыю паходжпання Зямлі і планет з рэчываў халоднага газапылавога воблака. Герой Савецкага Саюза.

10. Вядомы дзеяч беларускага культурнага і грамадскага руху, аўтар “Беларускай граматыкі для школ”, быў старшынём БСРГ і кіраўніком ТБШ. Ахвяра палітычных рэпрэсій, расстраляны як “польскі шпіён”.

11. Камандзір авіяэскадрыллі. Разам са сваім экіпажам ў 1941 г. скіраваў палаючы самалёт на групу нямецкіх танкаў і аўтамашын. Пасмяротна стаў Героем  Савецкага Саюза.

12. Святар Свята-Петрапаўлаўскай царквы ў Ружанах; дапамагаў у 1941 г. у храме аперыраваць параненых савецкіх ваеннапалонных, заступіўся перад акупантамі за ўсіх мужчын і хлапцоў, калі тых хацелі расстраляць за забойства нямецкага салдата, прапанаваўшы сябе ў заложнікі.

13. Маршалы Савецкага Саюза, каардынавалі правядзенне аперацыі “Баграціён”.

14. Двойчы Герой Сацыялістычнай Працы. Кіраўнік савецкай дэлегацыі на канферэнцыях па стварэнні ААН і прыняцці яе Статута, ураджэнец Гомельшчыны, савецкі дзяржаўны, грамадскі і партыйны дзеяч; міністр замежных спраў СССР; за няўступчывасць і цвёрдасць у дыпламатычных колаў меў мянушку “Містар Не”.

15. Савецкі і партыйны дзеяч, першы сакратар ЦК КПБ; пры ім у БССР пераадольваліся наступствы культу асобы Сталіна.

16. Партыйны і дзяржаўны дзеяч Беларусі. Быў адзін з арганізатараў партызанскага руху ў гады Вялікай Айчыннай вайны. Герой Савецкага Саюза, Герой Сацыялістычнай Працы. Кіраўнік партыйнай арганізацыі БССР. Карыстаўся вялікай павагай і папулярнасцю сярод насельніцтва за дэмакратычнасць, прастату ў абыходжанні і даступнасць. Пры ім рэспубліка стала адным з вядучых індустрыяльных цэнтраў СССР і была г. зв. “зборачным цэхам” Саюза.

17. Ваенны лётчык. У час трэніровачнага палётуадвёў палаючы самалёт ад населенага пункту і выратаваў яго жыхароў цаной уласнага жыцця. Першы Герой Беларусі.

18. Мітрапаліт мінскі і слуцкі патрыяршы экзарх усяе Беларусі. За ўклад у духоўнае адраджэнне народа стаў  Героем  Беларусі. 

19. Народны артыст СССР. Кіраўнік вакальна-інструментальнага ансамблю “Песняры”, які ў савецкі час падняў беларускае песеннае мастацтва на высокі ўзровень і садзейнічаў папулярызацыі беларускай мовы і культуры. Загінуў у аўтакатастрофе ў 2003 г.

20. Народны мастак Беларусі, быў вязнем фашысцкіх лагераў, лаўрэат Дзяржаўных прэмій СССР і БССР. Аўтар цыклаў карцін “Партызанскія мадоны”, “Лічбы на сэрцы” і інш. Герой Беларусі.

21. Лётчык-касманаўт СССР. Ураджэнец Беларусі. Двойчы Герой Савецкага Саюза. Здзейсніў тры касмічныя палёты (1973,1975, 1978 гг.) у якасці камандзіра карабля і арбітальнай станцыі.

22. Выдатны вучоны-фізік. Ураджэнец Беларусі. У 2000 г. стаў лаўрэатам Нобелеўскай прэміі па фізіцы за адкрыцці ў галіне сучасных інфармацыйных тэхналогій. У выніку яго даследванняў з’явіліся праігрывацель кампакт-дыскаў, пульт дыстанцыйнага кіравання, сонечныя батарэі і мабільныя тэлефоны. Ганаровы грамадзянін Мінска і Віцебска.

VІІ. Адкажыце на пытанні і выканайце заданні:

1. Якімі, на вашу думку, былі прычыны распаду СССР?

2. Ахарактарызуйце месца і ролю Рэспублікі Беларусь ў сусветнай супольнасці ва ўмовах глабалізацыі еўрапейскай, а таксама еўраазіяцкай,  інтэграцыі.

3. Ці ёсць, на вашу думку, логіка (або гістарычная абумоўленасць) у наступным:

  БНР 
  БССР
Рэспубліка Беларусь? Свой адказ абгрунтуйце.

4. Параўнайце ў любой форме: а) БНР і БССР; б) БССР і Літ.-Бел. ССР; в) БССР і Рэспубліку Беларусь; г) камандна-адміністрацыйную, планавую і рыначную, сацыяльна-арыентаваную  эканомікі; д) палітыку беларусізацыі ў  20-х гг. і развіццё культуры Рэспублікі Беларусь у 90-я гг. ХХ ст. Зрабіце вывады.

5. Ці згодныя вы са сцвярджэннем: “Брэсцкі і Рыжскі мірныя дагаворы адпавядалі інтарэсам беларускага народа”. Абгрунтуйце свой адказ.

6. Складзіце гістарычны партрэт асобы П. М. Машэрава.

7. Падрыхтуйце разгорнуты план і тэзісы:

а)  экскурсіі ў школьны музей на тэму “Наша зямля ў гады Вялікай Айчыннай вайны”;

б) выступлення на тэму “Рэлігійнае жыццё Беларусі ў 90-я гг. ХХ – пачатку ХХІ стст.

VІІІ. Як называюцца дакументы, з якіх узяты вытрымкі? Узгадайце месца і час іх прыняцця.

1. “Белорусское Народное Собрание твердо уверено в том, что все население Западной Белоруссии сплотится вокруг Советов депутатов  трудящихся для полной победы нового строя, для обеспечения расцвета хозяйства, культуры и благосостояния народов Западной Белоруссии”.

2. “Ад гэтага часу Беларуская Народная Рэспубліка абвяшчаецца незалежнаю і вольнаю дзяржавай. Самі народы Беларусі ў васобе Устаноўчага Сойму пастановяць аб будучах дзяржаўных зьвязях Беларусі.”

3. “…мы, ВРЕМЕННОЕ РАБОЧЕ-КРЕСТЬЯНСКОЕ ПРАВИТЕЛЬСТВО БЕЛОРУССКОЙ СОВЕТСКОЙ НЕЗАВИСИМОЙ РЕСПУБЛИКИ… объявляем перед всем миром:

1). Отныне вся власть на Белоруссии принадлежит только Советам Рабочих, Крестьянских, Батрацких и Красноармейских Депутатов.

2). Еще сохранившаяся где бы то ни было на Белоруссии власть немецких, польских и украинских оккупантов отныне считается упраздненной.

3). Продажная буржуазная Белорусская рада, с ее так называемыми «народными министрами», объявляется вне закона…».
4.“Статья 6. Руководящей и направляющей силой советского общества, ядром его политической системы, государственных и общественных организаций является Коммунистическая партия Советского Союза. КПСС существует для народа и служит народу”.

5.“…урачыста абвяшчаецца поўны дзяржаўны суверэнітэт БССР як вяршэнства, самастойнасць і паўнату дзяржаўнай улады рэспублікі ў межах яе тэрыторыі, правамоцнасць яе законаў, незалежнасць рэспублікі ў знешніх адносінах і заяўляе аб рашучасці стварыць прававую дзяржаву.”

6.“Артыкул 1. Рэспубліка Беларусь – унітарная дэмакратычная сацыяльная прававая дзяржава.

     Рэспубліка Беларусь валодае вяршэнствам і паўнатой улады на сваёй тэрыторыі, самастойна ажыццяўляе ўнутраную і знешнюю палітыку.

    Рэспубліка Беларусь абараняе сваю незалежнасць і тэрытарыяльную цэласнасць, канстытуцыйны лад, забяспечвае законнасць і правапарадак.”

Адказы:
І: б,в,г,е,ж,м,п; астатнія кампаненты адносяцца да НЭП.
ІІ: 1: ж-г-з-л-і-б-к-д-в-н-а-т-м-о-ё-р-с-у-п; 2: г-л-о-у-а-ё-н-б-і-е-ж-в-м-д-с-п-т-к-р-з-ф-ў,х.

ІV: а) прыняцце Канстытуцый БССР; б) гады ўзнагароджвання БССР дзяржаўнымі ўзнагародамі СССР – ардэнамі: Леніна (1935, 1958 гг), Кастрычніцкай рэвалюцыі (1968 г.), Дружбы народаў (1972 г.); в) Усебеларускія народныя сходы; г) рэспубліканскія рэферэндумы; д) падзеі, звязаныя з інтэграцыяй Беларусі і Расіі.

V: так: б,г,д,ж,з,і,к,л,м,о,р,с,у,ў,ф; не: а,в,е,ё,н,п,т.

VІ: 1 - Язэп Дыла, 2 – Усевалад Ігнатоўскі, 3 – Антон Луцкевіч, 4 – Радаслаў Астроўскі, 5 – Казімір Свёнтак, 6 – Аляксандр Чарвякоў, 7 – Васіль Ісакавіч Талаш, 8 – А. Л. Чыжэўскі, 9 – О. Ю. Шміт, 10 – Браніслаў Тарашкевіч, 11 – Мікалай Гастэла, 12 – Айцец Іаан (Іван Наўроцкі), 13 – А. М. Васілеўскі і Г. К. Жукаў, 14 – А. А. Грамыка, 15 – К. Т. Мазураў, 16 – П. М. Машэраў, 17 – У. М. Карват, 18 – Філарэт, 19 – У. Мулявін, 20 – М. А. Савіцкі, 21 - Пётр Клімук, 22 – Жарэс Алфёраў.

VІІІ: 1-Дэкларацыя Народнага (Нацыянальнага) Сходу Заходняй Беларусі “Аб дзяржаўнай уладзе”;  г. Беласток; 28-30 кастрычніка 1939 г. 2-“Трэцяя Устаўная Грамата Рады БНР”; г. Менск; 25 сакавіка 1918 г. 3-“Маніфест Рабоча-Сялянскага Савецкага ўрада Беларусі”; г. Мінск; 1 студзеня 1919 г. 4-Канстытуцыя (Асноўны Закон) Саюза Савецкіх Сацыялістычных Рэспублік; 7 кастрычніка 1977 г.; г. Масква. 5- “Дэкларацыя Вярхоўнага Савета БССР “Аб дзяржаўным суверэнітэце БССР”; 27 ліпеня 1990 г.; г. Мінск. 6- Канстытуцыя Рэспублікі Беларусь; г. Мінск; 15 сакавіка 1994 г. са зменамі ад 24 лістапада 1996, прынятымі на рэспубліканскім рэферэндуме.

